
1. ᑐᑭᓕᐅᑎᖏᑦ 

1.1 ᐸᕐᓇᖑᑕᐅᔪᑦ 
 

ᐸᕐᓇᖑᑕᐅᔪᑦ ᐃᒃᐱᐊᕐᔪᑉ ᓄᓇᖁᑎᖏᑕ ᐸᕐᓇᐅᑎᖏᑦ ᓇᓗᓇᐃᖅᑐᖅᑕᐅᖁᓗᒋᑦ ᕼᐊᒪᓚᒃᑯᑦ ᑲᑎᒪᔨᖏᑕ 
ᐊᑐᐊᒐᓕᐊᖏᑦ ᐊᐅᓚᑦᑎᓂᕐᒧᑦ ᕼᐊᒪᓚᐅᑉ ᐱᕙᓪᓕᐊᓂᖓ ᐊᑐᕐᓂᐊᖅᑐᓂᒃ ᐅᑭᐅᓄᑦ 20-ᓄᑦ (2039-
ᖑᕋᓱᖕᓂᖓᓂ). ᓄᓇᓕᖕᓄᑦ ᐸᕐᓇᐅᑎ ᓴᕿᑕᐅᓚᐅᖅᓯᒪᕗᖅ ᓄᓇᓕᖕᓂᕐᒥᐅᑕᑦ ᑐᓴᕆᐊᕕᐅᖃᓚᐅᖅᑎᓪᓗᒋᑦ ᐊᒻᒪ 
ᓴᕿᔭᖁᓪᓗᒋᑦ ᓄᓇᓕᖕᓂ ᐱᔭᐅᔭᕆᐊᓕᑦ ᐊᒻᒪ ᐱᔭᐅᔪᒪᔪᑦ. 

 
1.2 ᑐᕋᒐᕆᔭᐅᔪᑦ ᓄᓇᓕᖕᓄᑦ ᐸᕐᓇᐅᑎᑦ 
 
ᓄᓇᓕᖕᓄᑦ ᐸᕐᓇᐅᑎᑦ ᐊᑐᐊᒐᖏᑦ ᓴᕿᓯᒪᕗᑦ ᓄᓇᓕᖕᓂ ᐱᒪᕆᒋᔭᐅᔪᓂᒃ ᐊᒻᒪ ᑕᐅᑐᖑᐊᖅᑕᐅᓯᒪᔪᓂᒃ ᖃᓄᖅ 
ᑕᑯᔭᐅᔪᒪᒐᔭᕐᒪᖓᑦ ᐱᕈᖅᐸᓪᓕᐊᑎᓪᓗᒍ. ᐅᑯᐊᖑᕗᑦ ᑐᕋᒐᕆᔭᐅᔪᑦ ᓴᕿᑕᐅᓯᒪᔪᑦ ᓄᓇᓕᖕᓄᑦ 
  

1. ᓴᕿᑎᑦᑎᓗᑎᒃ ᐊᑦᑕᕐᓇᖏᑐᒥᒃ, , ᐊᐅᓚᓂᖃᕈᓐᓇᑎᐊᖅᑐᒥᒃ ᐊᒻᒪ ᑲᔾᔭᕐᓇᖅᑐᒥᒃ ᓄᓇᓕᖕᒥᒃ 
ᐱᒻᒪᕆᐅᒋᔭᐅᓂᖏᑦ ᐊᒻᒪ ᐃᓕᖁᓯᖓ ᓴᕿᔭᑦᑎᐊᕐᓗᓂ. 

2. ᐸᕐᓇᐅᑎᐅᔪᖅ ᐊᑐᑎᖃᕈᓐᓇᕐᓗᓂ ᑭᐅᔪᑕᐅᔪᒃᓴᓂᒃ ᐃᓱᒪᓕᐅᕈᑕᐅᓂᐊᖅᑐᓂᒃ ᓄᓇ ᖃᓄᖅ ᐊᑐᖅᑕᐅᒐᔭᕐᓂᖓ 
ᐊᒻᒪ ᐱᕙᓪᓕᐊᓂᖓ ᓄᓇᓕᐅᑉ. 

3. ᐱᕕᖃᖅᑎᑎᔭᕆᐊᖃᕐᓂᖓᓂᒃ ᓄᓇᖁᑎᓂᒃ ᖃᓄᐃᑐᑐᐃᓇᕐᓂᒃ ᑕᒪᐃᓐᓂ ᐊᑐᖅᑕᐅᔪᒃᓴᓕᐊᑦ 
ᐱᕕᖃᕈᓐᓇᖁᓪᓗᒋᑦ ᓄᓇᓕᐅᑉ ᐱᕈᖅᐸᓪᓕᐊᓂᖓ ᐊᒻᒪ ᐊᓯᔾᔨᖅᐸᓪᓕᐊᓂᖓ ᒪᓕᒃᖢᒍ. 

4. ᐃᑲᔪᖅᑐᕈᓐᓇᖁᓪᓗᒋᑦ ᓄᓇᓕᖕᓂ ᖃᓄᐃᓕᐅᕈᑎᑦ ᐊᒻᒪ ᓄᓇᓕᖕᓄᑦ ᑭᓇᐅᔭᓕᐅᕈᑎᑦ ᐱᕙᓪᓕᐊᓂᖏᑦ. 
5. ᓴᐳᑎᓯᒪᖁᓪᓗᒋᑦ ᓄᓇᐅᑉ ᐃᓕᖁᓯᑐᖃᖓ ᐊᒻᒪ ᐱᕙᒋᖅᓯᒪᔪᓐᓇᖁᓗᑕ ᓄᓇᐅᑉ ᐊᓯᔾᔨᖅᐸᓪᓕᐊᔪᓐᓇᕐᓂᖓ. 

 
1.3 ᐸᕐᓇᐅᑎᐅᑉ ᐊᐅᓚᑕᐅᓂᖓ 
 

ᓄᓇᓕᖕᓄᑦ ᐸᕐᓇᐅᑎ ᓴᕿᑕᐅᕗᖅ ᒪᓕᒐᕋᓚᑯᑦ. ᐸᕐᓇᐅᑎ ᐊᓯᔨᖅᑕᐅᔪᓐᓇᖅᐳᖅ ᒪᓕᒐᕋᓚᖅ ᐊᓯᔨᖅᑕᐅᓗᓂ 
ᒪᓕᒡᓗᒋᑦ ᓄᓇᕗᑦᒥ ᐸᕐᓇᐅᑎᑦ ᒪᓕᒐᖏᓂ. ᓄᓇᓕᖕᓄᑦ ᐸᕐᓇᐅᑎ ᕿᒥᕈᔭᐅᔭᕆᐊᖃᖅᐳᖅ ᐊᒻᒪ 
ᐅᓪᓗᒥᒧᖓᓕᖅᑎᐸᒡᓗᓂ ᐅᑭᐅᑦ ᑕᓕᒪᑦ ᐊᓂᒍᕋᖓᑦ ᒪᓕᒡᓗᒍ ᓇᓗᓇᐃᖅᓯᒪᔪᒥᑦ ᓄᓇᕗᑦᒥ ᐸᕐᓇᐅᑎᑦ ᒪᓕᒐᖏᑦ. 
ᓄᓇᓕᐅᑉ ᓄᓇᖁᑎᖏᑕ ᒪᓕᒐᕋᓚᖏᑦ ᓴᕿᑕᐅᒋᕗᑦ ᐱᔪᑎᒋᓗᒍ ᓴᕿᑎᑦᑎᔪᓐᓇᖁᓗᑕ 
ᓇᓗᓇᐃᖅᑐᖅᓯᒪᑎᐊᖅᑐᓂᒃ ᐊᑐᐊᒐᓂᒃ ᓄᓇᓕᖕᓄᑦ ᐸᕐᓇᐅᑎᑦ ᒪᓕᒃᖢᒋᑦ. ᐱᕙᓪᓕᐊᔪᑦ ᒪᓕᒃᑐᐃᓐᓇᐅᔭᕆᐊᖃᖅᐳᑦ 
ᓄᓇᓕᖕᓄᑦ ᐸᕐᓇᐅᑎᑦ ᐊᒻᒪ ᓄᓇᓕᐅᑉ ᓄᓇᖁᑎᖏᑕ ᒪᓕᒐᕋᓚᖏᑕ ᓴᕿᑕᐅᔪᑎᒋᓯᒪᔭᖏᓐᓂ. 
ᐱᕙᓪᓕᐊᑎᑕᐅᔪᓕᒫᑦ ᒪᓕᒋᐊᖃᖅᑐᑦ ᐱᓂᐊᕈᒪᔭᕐᓂᒃ ᓄᓇᓕᖕᓂ ᐸᕐᓇᐅᑎᒥ ᓄᓇᒥᑦ ᑭᓪᓕᓕᐅᕐᓂᕐᒧᑦ ᒪᓕᒐᕋᓛᒧᑦ.  
ᓄᓇᓕᖕᓂ ᐸᕐᓇᐅᑎ ᐃᓚᖃᖅᐳᖅ ᑎᑎᕋᖅᓯᒪᓂᓕᒃ 1 (ᐸᕐᓇᐅᑎ ᐊᑐᐊᒐᖅ ᑎᑎᕋᖅᓯᒪᓂᖓ) ᐊᒻᒪ ᑎᑎᕋᖅᓯᒪᓂᓕᒃ 
3 (ᐊᑭᓐᓇᒥᐅᑕᖅ ᐸᕐᓇᐅᑎ). 

 
2 ᓄᓇᓕᐅᑉ ᐱᕈᖅᐸᓪᓕᐊᓂᖓ ᐊᒪ ᐊᓯᔾᔨᖅᐸᓪᓕᐊᓂᖓᑕ ᐊᑐᐊᒐᖏᑦ 
 

ᑖᓐᓇ ᐸᕐᓇᐅᑎ ᐱᕙᒋᔭᖅᑕᐅᓕᖅᑎᓪᓗᒍ ᐃᒃᐱᐊᕐᔪᖕᒥᑦ ᐃᓄᖃᓚᐅᖅᓯᒪᕗᖅ 994-ᐸᓗᖏᓂ (2021 ᐃᓄᖕᓂᒃ 
ᓇᓴᐃᔨᑦ ᓇᓗᓇᐃᖅᓯᒪᔭᖏᓂ). ᑖᓐᓇ ᐸᕐᓇᐅᑎ ᓯᕗᓂᒃᓴᒥᑦ ᐃᓄᒋᐊᓕᑲᓐᓂᕐᓂᐊᓂᖓ ᒪᓕᒃᖢᒍ 

ᐱᒋᐊᕈᑎᓕᒃ 1400 −ᓂ ᐃᓄᖃᓕᕐᓗᓂ 2039−ᖑᕋᓱᖕᓂᖓᓂ, ᑭᓯᐊᓂ ᐊᓯᔨᑐᐃᓐᓇᕆᐊᓕᒃ ᐃᓄᑭᒡᓕᓗᓂ ᐅᕙᓗᓐᓃᑦ 
ᐃᓄᒋᐊᒃᓯᑲᓐᓂᕐᓗᓂ ᐃᓄᒋᐊᓕᕈᑕᐅᓱᑦ ᐃᓄᑭᒡᓕᒋᐊᕈᑕᐅᓱᑦ ᐱᔾᔪᑕᐅᓗᑎᒃ. ᐱᔾᔪᑕᐅᓱᑦ ᐅᑯᐊᖑᒐᔪᒃᐳᖅ, ᑮᓇᐅᔭᒃᓴᐅᑎᒃᓴᓂᒃ 
ᐱᕙᓪᓕᐊᔪᖃᓕᕐᓗᓂ ᖃᓂᒋᔭᑦᑎᓐᓂ, ᕿᑐᕐᖏᐅᖅᐸᓪᓕᐊᔪᓪᓗ ᐊᒻᒪ ᐊᓯᖏᓐᓂ ᓄᓇᓕᖕᓂᖔᖅᓯᒪᔪᓂᒃ ᓄᓇᖃᓕᖅᑐᓂᒃ, 
ᐊᓯᖏᓪᓗ. ᐃᓱᒪᒋᔭᐅᕗᖅ 156−ᓂ ᐃᒡᓗᓂᒃ ᐱᒃᑲᓐᓂᕆᐊᖃᕋᔭᖅᑐᑦ ᐱᕈᖅᐸᓪᓕᐊᓂᕆᒐᔭᖅᑕᖓ ᑕᐅᑐᖑᐊᖅᖢᒍ 
ᓄᓇᖁᑎᓂᒡᓗ 140,000-ᒦᑕᓂᒃ ᐊᕕᒃᑐᖅᓯᒪᔪᓂᒃ ᐊᖏᕋᖃᕐᕕᒃᓴᓂᒃ ᐊᑐᕆᐊᖃᕋᔭᖅᖢᑎᒃ. 3 hectares−ᑲᓐᓂᕐᓂᒃ 
ᐱᔭᕆᐊᖃᖅᐳᑦ ᑮᓇᐅᔭᓕᐅᕋᓱᒡᕕᖕᓄᑦ ᐊᒻᒪ ᓄᓇᓕᖕᓂ ᐊᑐᖅᑕᐅᓂᐊᖅᑐᓄᑦ 

 ᐊᒻᒪ 4500-ᒦᑕ ᐊᕕᒃᑐᖅᓯᒪᔪᑦ ᓄᓇᖁᑎᑦ ᓴᓇᕕᓄᑦ ᑐᕋᖓᓗᑎᒃ. ᐊᑐᐊᒐᑦ ᕼᐊᒪᓚᒃᑯᑦ ᑲᑎᒪᔨᖏᑦ ᐅᑯᐊᖑᕗᑦ: 

ᐃ) ᐸᕐᓇᒃᓯᒪᓗᑎᒃ 2039-ᒥ ᐃᓄᒋᐊᒃᓯᓂᕆᓛᖅᑕᖓ ᐃᓱᒪᒋᔭᐅᕗᖅ ᐃᓄᖃᕋᔭᕐᓂᖓᓂᒃ 1400−ᓂᒃ. 
ᐱ)  ᓇᓗᓇᐃᖅᓯᓗᑎᒃ ᐃᓂᖃᕕᐅᔪᓐᓇᕋᔭᖅᑐᓂᒃ ᓄᓇᖁᑎᓂᒃ ᓄᓇᓕᖕᓄᒃ ᐸᕐᓇᐅᑎᒥᒃ 2039-ᒥ  

 ᐃᓄᒋᐊᒃᓯᓂᕆᒐᔭᖅᑕᖓ ᒪᓕᒡᓗᒍ. 
  ᑎ) ᕿᒥᕈᓇᒃᑕᐅᕙᒡᓗᓂ ᐅᑭᐅᑦ ᑕᓕᒪᑦ ᐊᓂᒍᕌᖓᑦ, 2027−ᒥ ᖃᐅᔨᓴᖅᑕᐅᑲᓐᓂᕐᓗᑎᒃ ᖃᓄᑎᒋ  
    ᐱᕈᖅᐹᓪᓕᖅᓯᒪᓕᕐᒪᖓᑦ ᐊᒻᒪ ᑭᓱᓂᒃ ᓄᓇᓕᒃ ᐱᔭᕆᐊᖃᕐᒪᖔᑦ. 
 ᑭ) ᕼᐊᒪᓚᒃᑯᑦ ᑲᑎᒪᔨᖏᑦ ᓄᑖᓂᒃ ᓄᓇᓕᖕᓂ ᐊᑐᖅᑕᐅᔪᒃᓴᓂᒃ ᓄᓇᖁᑎᓂᒃ ᐱᕙᓪᓕᐊᑎᑦᑏᓐᓇᕐᓂᐊᖅᐳᑦ 

ᐅᑯᐊ ᒪᓕᒡᓗᒋᑦ: 
i. ᐃᒡᓗᐃᑦ ᐊᑯᓐᓂᖏᓐᓃᑦᑐᑦ ᑭᓱᖃᕐᕕᐅᖏᑦᑐᑦ ᐊᒻᒪ ᓴᓇᔭᐅᑲᓐᓂᕆᐊᓖᑦ ᐃᓄᖃᖏᑦᑐᑦ 

ᐅᕙᓗᓐᓂᑦ ᓄᓇᖁᑎᑦ ᐊᑐᖅᓯᒪᖏᑦᑐᑦ ᐃᒡᓗᖃᐅᕕᐅᔪᓂᒃ ᕼᐊᒪᓚᐅᑉ ᐃᓗᐊᓂ; 
ii. ᓴᓇᔭᐅᕙᓪᓕᐊᓂᕆᒐᔭᖅᑕᖓ ᑲᓇᖕᓇᐅᑉ ᓂᒋᐊᓂ ᐃᒡᓗᖃᕐᕕᐅᔪᖅ ᕼᐊᒪᓚᐅᑉ ᐃᓗᐊᓂ. 
iii. ᓴᓇᔭᐅᕙᓪᓕᐊᓂᕆᒐᔭᖅᑕᖓ ᑲᓇᖕᓇᒦᑦᑐ ᐃᒡᓗᖃᕕᐅᔭᕇᖅᑐᑦ ᐊᖁᑎ ᒪᓕᒡᓗᒍ 

ᒥᑦᑕᕐᕕᖕᒨᖓᔪᖅ ᐊᒻᒪ ᐃᒥᖅᑕᕐᕕᖕᒧᑦ ᐊᒻᒪ 
iv. ᓴᓇᔭᐅᓗᑎᒃ ᐊᖁᑎᑦ ᑐᐊᑦᑐᑦ ᐊᒻᒪ/ᐅᕙᓗᓐᓂᑦ ᐃᑎᖅᓴᑦ ᓄᓇᓕᐅᑉ ᖁᓛᓂ ᐃᒥᖅ ᑰᒃᑐᖅ 

ᑰᖃᕕᐅᔪᓄᑦ ᑐᕌᖓᓕᕈᓐᓇᖁᓪᓗᒍ. 
ᒋ) ᕼᐊᒪᓚᒃᑯᑦ ᑲᑎᒪᔨᖏᑦ ᐊᓯᔾᔨᖅᓯᔪᓐᓇᖅᐳᑦ ᓴᓇᔭᐅᕙᓪᓕᐊᔪᒃᓴᑦ ᑖᓐᓇ ᐸᕐᓇᐅᑎ ᐊᓯᔾᔨᖏᓪᓗᓂ. 

 
3  ᐊᑐᐊᒐᑦ  
 
  ᐅᑯᐊ ᐊᑐᐊᒐᑦ ᓇᓗᓇᐃᖅᑐᖅᓯᒪᔪᑦ ᕼᐊᒪᓚᒃᑯᑦ ᑲᑎᒪᔨᖏᓂ ᓴᕿᑕᐅᓯᒪᔪᑦ ᑕᒪᐃᓄᑦ ᐱᕙᓪᓕᐊᔪᓄᑦ  
  ᕼᐊᒪᓚᐅᑉ ᐃᓗᐊᓂ ᐊᑐᖅᐳᑦ: 
  ᐃ) ᓄᓇᓕᕆᓂᖅ ᐃᓂᒋᔭᐅᔪᒃᓴᓂᒃ ᐅᑯᓂᖓ ᓄᓇᓕᕆᓂᕐᒧᑦ ᐊᑐᐊᒐᓂᒃ ᒪᓕᒡᓂᐊᖅᐳᑦ: 

i. ᑕᒪᐃᓐᓂ ᐆᒻᒪᖁᑎᖃᖅᑐᑦ ᐃᒡᓗᐃᑦ ᓄᓇᓯᐅᑎᑯᑦ ᐱᔨᑦᑎᕋᕕᐅᕙᒃᑐᑦ ᓄᓇᖁᑎᐅᑉ 
ᓵᖓᒍᑦ ᐊᖁᑎᖃᑎᐊᕈᓐᓇᕆᐊᖃᖅᐳᑦ. 

ii. ᐃᒡᓗᐃᑦ ᐃᓂᖃᕕᒋᔭᖓᓂ ᓄᓇᖁᑎᐅᑉ ᑭᒡᓕᖓ ᐅᖓᓯᖕᓂᖓ ᐊᖁᑎᒧᑦ 
ᒪᓕᒋᐊᖃᖅᐳᖅ ᐃᒃᐱᐊᕐᔪᑉ ᓄᓇᖁᑎᖏᑕ ᒪᓕᒐᕋᓛᖓᓂᒃ. 

iii. ᐃᒡᓗ ᖃᓄᐃᑦᑐᑐᐃᓐᓇᖅ ᓇᑎᓕᒫᖓ ᐊᖏᓂᖃᖅᐸᑦ 500 ᑭᑉᐹᕆᒃᑐᑦ ᒦᑕ ᐅᖓᑖᓄᑦ, 
ᐃᓱᒪᒋᔭᐅᔭᕆᐊᖃᖅᐳᖅ ᐊᓄᕆᒧᑦ ᖃᓄᑎᒋ ᐊᒃᑑᑎᖃᕋᔭᕐᒪᖔᑦ ᖃᓂᒋᔭᖓᓂ 
ᓴᓇᔭᐅᔪᖅᑕᖃᖅᐸᑦ. ᓄᓇᓕᕆᔨ ᖃᐅᔨᓴᕆᐊᖃᑐᐃᓐᓇᕆᐊᖃᖅᐳᖅ ᐊᓄᕆᐅᑉ ᒥᒃᓵᓄᑦ. 

iv. ᓱᓪᓗᐃᑦ ᑰᓕᐅᕕᐅᓯᒪᔪᑦ ᐱᑕᖃᕆᐊᖃᖅᐳᑦ ᓄᓇᖁᑎᐅᑉ ᐱᔨᑦᑎᕋᖃᕕᖓᓅᖓᔪᓄᑦ. 
v. ᓄᓇᖁᑎᐅᑉ ᐃᓚᖓ ᑐᐊᑉᐱᖅᓱᖅᑕᐅᓂᐊᖅᐸᑦ ᐳᖅᑐᓯᒋᐊᖅᑕᐅᓗᓂ, ᑰᒡᕕᖓ 

ᑐᕌᖓᔭᕆᐊᖃᖅᐳᖅ ᐊᖁᑎᓪᓚᑦᑖᒧᑦ. ᐊᔪᕐᓇᖏᑦᑕᕋᖓᑦ ᑰᒡᕕᑦ ᐃᓂᖃᕆᐊᖃᖏᓚᑦ 
ᐅᒪᖁᑎᔪᑎᓄᑦ ᐊᓯᖏᓐᓄᓗ ᐊᒃᑐᖅᑕᐅᔭᕆᐊᖃᖏᑐᓄᑦ, ᑕᐃᒪᓐᓇᐅᒐᓗᐊᖅᑎᓪᓗᒍ 
ᓄᓇᓕᕆᔨ ᑲᔪᓯᑎᑦᑎᔪᓐᓇᕆᕗᖅ. 

vi. ᐊᖁᑎᓂᒃ ᓯᓕᒃᓯᒋᐊᖅᑕᐅᔪᓐᓇᖅᐳᖅ ᓄᓇᖁᑎᒋᔭᐅᔪᒃᓴᖅ ᐱᓕᕆᐊᕆᔭᐅᓕᖅᑎᓪᓗᒍ 
ᐅᕙᓗᓐᓂᑦ ᐊᕿᒋᐊᖅᑕᐅᑎᓪᓗᒍ ᐊᖁᑎᓪᓚᕆᒋᔭᐅᔪᖅ 15-ᒦᑕ ᑐᖓᓂ ᓯᓕᒡᓂᖃᖅᐸᑦ. 

vii. ᓄᓇᓕᕆᔭᐅᔫᑉ ᑭᒡᓕᖓ ᐅᖓᓯᖕᓂᖃᕆᐊᖃᖅᐳᑦ ᐃᒪᕐᒧᑦ 30.5-ᒦᑕᒥᒃ. 
   ᐱ) ᐆᒻᒪᖁᓯᔪᑎᑦ ᐃᓂᖃᕈᓐᓇᖅᑎᑕᐅᔭᕆᐊᖃᖅᐳᑦ ᓄᓇᖁᑎᒥᒃ ᐊᑐᖅᑕᐅᔪᒃᓴᓂ. 
   ᑎ) ᕼᐊᒪᓚᒃᑯᑦ ᐊᐳᑕᐃᔭᐅᔪᓂᒃ ᑲᑎᖅᓯᕕᖃᕐᓂᐊᖅᐳᑦ ᑎᓱᓈᖅᑎᑦᑎᔪᑕᐅᒐᔭᖏᑐᒥᒃ ᐊᒻᒪ  
    ᐅᐱᕐᖔᑯᑦ ᐊᐳᑎ ᐊᐅᒃᐸᓪᓕᐊᓕᖅᑎᓪᓗᒍ ᑰᒡᕕᖃᑎᐊᖅᑐᒧᑦᓴ ᐃᑎᖅᓯᓄᑦ. ᕼᐊᒪᓚᒃᑯᑦ  
    ᐊᐳᑕᐃᔭᖅᑕᐅᔪᓂᒃ ᑲᑎᖅᓱᐃᔮᖏᓚᑦ 30.5−ᒦᑕ ᑐᖓᓂ ᐃᒪᕐᒧᑦ. 
   ᑭ) ᕼᐊᒪᓚᒃᑯᑦ ᓴᐳᑎᓯᒪᓂᐊᖅᐳᑦ ᐃᓗᕕᖃᕕᐅᔪᓂᒃ ᐊᒻᒪ ᐃᑦᑕᕐᓂᓴᖃᕕᐅᔪᓂᒃ, 
    ᓄᓇᒋᔭᐅᖃᑦᑕᕐᓂᑯᓂᒃ ᐃᑦᑕᕐᓂᓴᐅᓕᖅᑐᓂᒃ, ᑎᑎᕋᖃᕕᐅᔪᓂᒃ ᐃᑦᑕᕐᓂᓴᓂᒃ ᐅᕙᓗᓐᓂᑦ  
    ᑭᓱᑐᐃᓇᕐᓂᒃ ᐃᑦᑕᕐᓂᓴᖃᕕᐅᔪᓂᒃ ᐸᒡᕕᓴᒡᕕᐅᑕᐃᓕᓯᒪᓗᑎᒃ. ᓴᓇᔪᖃᕋᓱᖕᓂᐊᖅᐸᑦ  
    ᐃᓂᒋᔭᖏᓐᓂ ᖃᓂᒋᔭᖏᓐᓂᒡᓗᓐᓂᑦ ᒪᓕᒋᐊᖃᖅᐳᑦ ᓄᓇᕗᑦ ᐃᑦᑕᕐᓂᓴᓕᕆᔨᒃᑯᑦ ᐊᒻᒪ 
    ᐃᓕᖁᓯᓕᕆᔨᒃᑯᑦ ᒪᓕᒐᖏᓂ, 2001-ᒥ ᓴᕿᑕᐅᔪᑦ ᓄᓇᕗᑦ ᒪᓕᒐᖏᓐᓂ (ᑲᓇᑕ).  
   ᒋ) ᕼᐊᒪᓚᒃᑯᑦ ᐊᔭᐅᖅᑐᐃᔭᕆᐊᖃᖅᐳᑦ ᐱᕙᓪᓕᐊᓂᕐᒥᒃ ᑭᓇᐅᔭᒃᓴᐅᑎᒃᓴᓂᒃ ᐊᒻᒪ ᐃᓅᓯᕐᒧᑦ  
    ᐊᑑᑎᖃᖅᑐᓂᒃ ᐊᒃᓱᕈᑎᖃᕐᓗᑎᒡᓗ ᐆᒪᖁᑎᓂᒃ ᐊᑐᓗᐊᖅᑕᐃᓕᒪᑎᑦᑎᓂᕐᒥᒃ. ᕼᐊᒪᓚᒃᑯᑦ  
    ᐱᓇᔪᒐᓱᓗᐊᖅᐳᑦ ᐊᓯᐊᒍᑦ ᐆᒻᒪᖁᓯᖃᓂᕐᒧᑦ ᑲᔪᓯᑎᑐᓐᓇᖁᓪᓗᒍ ᐊᕙᑎᓕᕆᓂᕐᒧᑦ  

    ᑐᕋᒐᓕᐊᕆᔭᐅᓯᒪᔪᑦ ᓄᓇᓕᖕᓄᑦ. 
    ᒥ) ᑭᑯᑐᐃᓐᓇᐃᑦ ᐱᕕᖃᖅᑎᑕᐅᔭᕆᐊᖃᖅᐳᑦ ᓂᓪᓕᕐᕕᖃᕈᓐᓇᕐᓗᑎᒃ ᓄᓇᓕᕆᓂᕐᒧᑦ 
     ᐸᕐᓇᒃᑕᐅᔪᓂᒃ. 

 ᓂ) ᕼᐋᒻᒪᓚᒃᑯᑦ ᐱᓕᕆᖃᑎᖃᕐᓂᐊᖅᐳᑦ ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᓐᓂᒃ ᖃᐅᔨᒪᔭᐅᖁᓪᓗᒋᑦ 
ᐃᒃᐱᐊᕐᔪᖕᒥ ᓄᓇᓕᖕᓄᑦ ᐸᕐᓇᐅᑎ ᒪᓕᑦᑎᐊᕋᓗᐊᕐᒪᖔᑕ ᐸᕐᓇᐅᑎᓄᑦ ᐊᑐᖅᑕᐅᔪᓄᑦ 
ᕼᐋᒻᒪᓚᒃᑯᑦ ᑭᒡᓕᖓᑕ ᓯᓚᑖᓄᑦ, ᐃᓚᓕᐅᔾᔭᐅᓪᓗᓂ ᑐᒃᓯᕋᐅᑕᐅᓯᒪᔪᖅ ᕿᑭᖅᑖᓗᖕᒥ ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᐅᑦ, ᓈᒻᒪᒃᑲᓗᐊᕐᒪᖔᑕ. 

ᓯ) ᕼᐋᒻᒪᓚᒃᑯᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᑦ ᐊᑐᓕᖅᑎᑦᑎᔪᒪᓪᓗᑎᒃ ᐊᖅᑯᑎᒥᒃ ᐊᑦᑎᖅᓱᐃᓂᕐᒧᑦ 
ᒪᓕᒐᕋᓛᒥᒃ ᕼᐋᒻᒪᓚᒃᑯᑦ ᐱᖁᔭᖓᒪᓕᒡᓗᒍ. 

ᓚ)     ᑲᑎᒪᔩᑦ ᒪᑐᓯᓂᐊᖅᐳᑦ ᐊᖅᑯᑎᒥᒃ R71−ᒥᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᔪᓐᓇᕐᓗᓂ 
ᑕᐃᒪᐃᔾᔪᑎᖃᕐᓗᓂ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᐃᓱᒫᓘᑕᐅᔪᓄᑦ 

 
4 ᓄᓇᐅᑉ ᐊᑐᖅᑕᐅᓂᕆᓂᐊᖅᑕᖓ ᓇᓗᓇᐃᖅᑕᐅᓯᒪᓂᖓᑕ ᐊᑐᐊᒐᖏᑦ 
 
4.1    ᐊᖏᕋᖃᕕᐅᔪᑦ  
 
  ᓄᓇᖁᑎ ᐊᑐᖅᑐᒃᓴᓕᐊᕆᓯᒪᔪᖅ ᐃᒡᓗᒃᓴᓄᑦ ᐊᖏᕋᖃᕕᐅᓂᐊᖅᑐᓂᒃ ᑭᓯᐊᓂᑕᐅ  
  ᐱᔪᓐᓇᕐᓂᖃᑎᑕᐅᔪᓐᓇᕆᕗᑦ ᐊᓯᖏᓂ ᒥᑭᑐᓂᒃ ᒪᓕᒐᓕᐅᖅᑕᐅᓯᒧᔪᓂᒃ ᕼᐊᒪᓚᒃᑯᑦ ᑲᑎᒪᔨᖏᓂ  
  ᐊᖏᖅᑕᐅᓯᒪᑐᐊᖅᐸᑕ. ᐊᑐᐊᒐᐃᑦ ᕼᐊᒪᓚᒃᑯᑦ ᑲᑎᒪᔨᖏᓂ ᓴᕿᑕᐅᓯᒪᔪᑦ ᐊᖏᕋᖃᕕᐅᔪᒃᓴᓂᒃ ᓄᓇᖁᑎᓂᒃ  
  ᐊᒥᒐᖏᑐᓂᒃ ᐱᑕᖃᖅᑎᑦᑎᔪᓐᓇᖁᓪᓗᒋᑦ ᐊᒻᒪ ᓴᐳᑎᓯᒪᓗᒋᑦ ᐊᖏᕋᖃᕕᐅᔪᓄᑦ ᐊᑑᑎᖃᖏᑦᑐᓄᑦ 
  ᐱᑕᖃᓕᖁᓇᒍ. 
 
ᑐᕋᒐᕆᔭᐅᔪᑦ 

· ᓴᕿᓯᒪᕙᒋᖅᑐᑦ ᐃᓄᖃᖏᖅᑐᑦ ᓄᓇᖁᑎᑦ ᐊᖏᕋᖃᕕᓕᐊᕆᓯᒪᔪᑦ ᐅᕙᓗᓐᓂᑦ ᐱᐅᓯᒋᐊᖅᑕᐅᓯᒪᔪᓂᒃ  
ᐱᑕᖃᓕᕐᓗᓂ ᓄᑖᓂᒃ ᐱᔨᑦᑎᕋᕕᐅᐞᓲᑦ ᐃᓂᒃᓴᖏᑦ ᓴᕿᑕᐅᓚᐅᖏᓐᓂᖏᓐᓂ   

· ᓄᑖᑦ ᐃᒡᓗᐃᑦ ᐊᕿᒃᓱᖅᓯᒪᓂᖓ ᐊᒻᒪ ᓴᓇᔭᐅᓂᖓ ᓈᒻᒪᒃᑐᒥᑦ ᐱᓕᕆᐊᕆᔭᐅᓯᒪᓗᓂ. 
 ·  ᐊᔨᒌᖏᑐᓂᒃ ᖃᓄᐃᑑᓂᖏᑦ ᐊᒻᒪ ᐊᖏᓂᖏᑦ ᐃᒡᓗᐃᑦ ᐃᓂᖃᕐᓗᑎᒃ ᐃᓂᒋᔪᒥᓇᕆᔭᖏᓐᓂ.    

· ᐊᖏᕋᖃᕕᐅᓲᑦ ᐃᓂᖃᕕᐅᓱᖑᒋᕗᑦ ᐊᑐᖅᑕᐅᓱᓂᒃ ᓱᕐᓗ ᒥᕐᖑᐃᖅᓯᕕᒃ, ᑐᒃᓯᐊᕐᕖᑦ, ᐅᕙᓗᓐᓂᑦ ᐸᐃᕆᕖᑦ. 
 
ᕼᐊᒪᓚᒃᑯᑦ ᑲᑎᒪᔨᖏᑕ ᐊᑐᐊᒐᖏᑦ ᐅᑯᐊᖑᕗᑦ: 
  ᐃ) ᐊᖏᕋᖃᕕᐅᔪᒃᓴᑦ ᓄᓇᖁᑎᑦ ᐊᑐᕆᐊᖃᖅᐳᑦ ᐃᒡᓗᒃᓴᓄᑦ ᖃᓄᐃᑦᑐᑐᐃᓐᓇᕐᓄᑦ  
   ᐊᖏᕋᕆᔭᐅᓂᐊᖅᑐᓄᑦ. ᐊᓯᖏᑦ ᐊᖏᕋᖃᕕᐅᓲᑦ ᓱᕐᓗ ᐃᑲᔪᖅᑕᐅᕖᑦ, ᐊᖏᕋᒥ ᓇᖕᒥᖃᕐᕕᖃᖅᑐᑦ  
   ᐊᒻᒪ ᐊᖏᕋᒥᓂ ᓯᓂᒃᑕᕐᕕᖃᖅᑐᑦ ᒪᓕᒐᓕᐊᕆᔭᐅᓯᒪᔪᓂᒃ ᒪᓕᒡᓗᑎᒃ ᐊᖏᖅᑕᐅᔪᓐᓇᖅᐳᑦ. 
  ᐱ) ᐊᖏᕋᖃᕐᕕᒃᓴᐃᑦ ᐱᕙᓪᓕᐊᖔᕋᔭᖅᐳᑦ ᒥᑭᓛᒥᑦ ᑎᑭᑕᐅᔪᒪᔪᖅ 40,000-ᒦᑕᒥᒃ ᐊᖏᓂᓕᒃ  
   ᐃᓄᖃᖏᑦᑐᒥᒃ ᕿᓐᖑᒻᒥᒐᖅᑕᐅᓯᒪᔪᒥᒃ (42 ᓄᓇᖁᑎᓪᓗᐊᑦ) ᐊᑐᐃᓐᓇᐅᔪᓐᓇᖁᓪᓗᒋᑦ  
   ᖃᖓᑐᐃᓐᓇᑦᑎᐊᖅ. 
  ᑎ) ᑲᑎᖓᔪᑦ ᐊᖏᕋᕆᔭᐅᔪᒃᓴᑦ ᓄᓇᖁᑎᒥᒃ ᐅᑑᑎᖃᑎᐊᑎᑦᑎᓂᖅᓴᐅᕗᑦ ᐊᒻᒪ ᐱᑕᖃᕇᖅᑐᑦ  
   ᐊᔭᐅᕈᑕᐅᓂᖅᓴᐅᓂᐊᖅᐳᑦ. 

ᑭ) ᑲᑎᒪᔩᑦ ᓇᒧᙵᖅᑎᑦᑎᓗᑎᒃ ᓄᑖᓂᒃ ᓄᓇᓕᐅᔪᑦ ᓄᓇᑖᕆᕙᓪᓕᐊᔭᖏᓐᓂ ᐃᒪᓐᓇ:   
i. ᐱᓕᕆᐊᒃᓴᖅ 1:  ᐃᓄᖃᙱᑦᑐᑦ ᖃᐅᔨᓴᖅᑕᐅᓯᒪᔪᑦ ᓄᓇᐃᑦ ᐊᖅᑯᑎᒃᑯᑦ R75 
ii.   ᐱᓕᕆᐊᖅ 2: ᖃᐅᔨᓴᖅᑕᐅᓯᒪᙱᑦᑐᑦ ᓄᓇᖓ ᑲᓇᖕᓇᖔᖓᓂ ᐊᖅᑯᑎᐅᑉ R75 ᐊᒻᒪ    

ᐊᖅᑯᑎᐅᑉ ᐊᑭᓐᓇᖓ R59 
iii. ᐱᓕᕆᐊᒃᓴᖅ 3: ᐃᓄᖃᙱᑦᑐᑦ ᖃᐅᔨᓴᖅᑕᐅᓯᒪᔪᑦ ᓄᓇᐃᑦ ᐊᖅᑯᑎᒃᑯᑦ R69 
iv. ᐱᓕᕆᐊᒃᓴᖅ 4 ᐃᓄᖃᙱᑦᑐᑦ ᖃᐅᔨᓴᖅᑕᐅᓯᒪᔪᑦ ᓄᓇᐃᑦ ᐊᖅᑯᑎᒃᑯᑦ R70 

4.2 ᓄᓇᓕᖕᓄᑦ ᐊᑐᖅᑐᑦ/ᓇᖕᒥᓂᖁᑎᒋᔭᖅ 

 
ᓄᓇᓕᖕᓂ ᐊᑐᖅᑕᐅᓂᖓ/ᑮᓇᐅᔭᓕᐅᕋᓱᐊᕐᓂᕐᒧᑦ ᑎᒃᑯᐊᖅᑕᐅᓯᒪᔪᖅ ᐃᑲᔪᖅᑐᐃᕗᖅ ᐊᔾᔨᒌᙱᑦᑐᓂᒃ ᐊᑐᖅᑕᐅᔪᓂᒃ, 
ᑕᒪᐃᓐᓂᒃ ᑮᓇᐅᔭᓕᐅᕋᓱᐊᕐᕕᖕᓂᒃ ᐊᒻᒪ ᐱᓕᕆᕝᕕᖕᓂ. ᑖᓐᓇ ᑎᒃᑯᐊᖅᑕᐅᓯᒪᔪᖅ ᐃᑲᔪᖅᓱᐃᕗᖅ ᑕᒪᐃᓐᓂᒃ ᐱᓕᕆᕝᕕᖃᖅᑐᓄᑦ 
ᐊᑐᖅᑕᐅᓲᓂᒃ ᓲᕐᓗ ᓂᐅᕕᕐᕖᑦ, ᑎᑎᕋᕐᕖᑦ, ᐊᒻᒪ ᑐᔪᕐᒥᕖᑦ, ᐊᒻᒪᓗ ᓄᓇᓕᖕᓂ ᐊᑐᖅᑕᐅᓲᑦ ᓲᕐᓗ ᐃᓕᓐᓂᐊᕐᕖᑦ, ᐋᓐᓂᐊᕖᑦ 
ᐊᒻᒪ ᑐᒃᓯᐊᕐᕖᑦ. ᑖᒃᑯᐊ ᐱᓕᕆᕝᕖᑦ ᐃᓂᖃᕐᓂᐊᖅᑐᑦ ᐊᖅᑯᑎᕐᔪᐊᒃᑯᑦ ᕼᐋᒻᒪᓚᒃᑯᓐᓂ ᐃᓱᒪᖅᓱᕈᓐᓇᕐᓗᑎᒃ ᐃᒡᓗᒋᔭᐅᔪᓂᒃ 
ᐊᑐᖅᑕᐅᔪᓐᓇᕐᓗᑎᒃ.  ᓱᖏᐅᔾᔨᓂᖅ ᐃᒡᓗᕐᔪᐊᓂᑦ ᐱᕕᖃᖅᑎᑦᑎᓂᐊᖅᑐᖅ ᓯᕗᓂᒃᓴᒥ ᑮᓇᐅᔭᓕᐅᕋᓲᑎᓄᑦ ᐊᑐᕐᓂᕐᒧᑦ 
ᑭᐅᒋᐊᕐᓗᑎᒃ ᐊᓯᔾᔨᖅᐸᓪᓕᐊᔪᓄᑦ ᓂᐅᕕᐊᒃᓴᖃᖅᑎᓄᑦ ᖃᓄᐃᓕᖓᓕᖅᑐᓄᑦ.  ᐱᓕᕆᐊᖓ ᐊᖏᕐᕋᒥ−ᑐᙵᕕᓕᒃ 
ᓇᖕᒥᓂᖃᕐᓂᖅ ᕼᐋᒻᒪᓚᒃᑯᑦ ᒪᑭᒪᔾᔪᑎᒃᓴᖏᓐᓂᒃ ᐱᔾᔪᑕᐅᖃᑕᐅᒋᕗᖅ ᐊᒃᑐᐃᔾᔪᑕᐅᔪᓐᓇᖅᖢᓂ ᐱᔭᐅᔪᒪᔪᓄᑦ 
ᑮᓇᐅᔭᓕᐅᕋᓱᖕᓂᕐᒧᑦ ᓄᓇᒥᒃ. 
 
 ᒥᑭᒡᓕᒋᐊᑎᖅᑎᑦᑎᓂᖅ ᐃᓄᖃᖏᑐᓂᒃ ᐃᒡᓗᓂᒃ ᐊᒻᒪ ᓄᓇᖁᑎᓂᒃ ᕼᐊᒪᓚᐅᑉ ᐃᓗᐊᓂ 
 ᐱᐅᓯᒋᐊᖅᑎᑦᑎᒐᔭᖅᐳᖅ ᓄᓇᓕᖕᒧᑦ. ᐊᑑᑎᐅᔪᓂᒃ ᓴᕿᑎᑦᑎᓗᓂ ᐃᓚᓕᐅᑎᓗᒍ ᓄᓇᒥᒃ ᐱᐅᓯᒋᐊᖅᑎᑦᑎᓂᖅ, 
 ᐊᖁᑎᓄᑦ ᖃᐅᒪᖁᑎᓂᒃ ᐊᒻᒪ ᑭᑯᑐᐃᓐᓇᕐᓄᑦ ᐃᑭᓯᕚᕐᒥᖕᓂ ᐱᐅᓯᒋᐊᕈᑎᐅᒐᔭᕆᕗᑦ ᓄᓇᓕᖕᒧᑦ. 
 
 ᑐᕌᒐᒋᔭᐅᔪᑦ 
  · ᐅᓄᕈᓐᓃᖅᓯᑎᓪᓗᒋᑦ ᓄᓇᖁᑎᑦ ᐃᓄᖃᖏᑦᑐᑦ ᐊᒻᒪ ᐃᒡᓗᐃᑦ ᓄᓇᓕᖕᓂ. 
  · ᑮᓇᐅᔭᓕᐅᕈᑕᐅᕕᐅᖃᑦᑕᖅᑐᑦ ᐃᒡᓗᐃᑦ ᐅᐸᒃᑕᐅᒐᔪᒃᑐᒥᑦᑐᑦ ᓄᓇᖁᑎᖓ  
   ᑲᒪᒋᔭᐅᑎᐊᖏᓐᓇᖅᐸᒡᓗᓂ ᓄᓇᓕᐅᑉ ᐃᓄᒋᐊᓂᖓ ᒪᓕᒡᓗᒍ. 
  · ᓄᑖᑦ ᓴᕿᑕᐅᕙᓪᓕᐊᔪᑦ ᐊᒻᒪ/ᐅᕙᓗᓐᓂᑦ ᓴᓇᔭᐅᕙᓪᓕᐊᔪᑦ ᓄᓇᓕᐅᑉ ᑲᔾᔮᕐᓇᕐᓂᖓ ᒪᓕᒡᓗᒍ  
   ᐱᐅᔪᓂᒃ ᓴᕿᑎᑦᑎᒋᐊᖅᐸᒡᓗᑎᒃ. 
  · ᑮᓇᐅᔭᓕᐅᕐᓂᕐᒧᑦ ᓄᓇᖁᑎᑖᕋᓱᓲᑦ ᓈᒻᒪᒋᔭᖏᓂᒃ ᓇᓂᓯᔪᓐᓇᕐᓗᑎᒃ. 
  · ᑎᒥᒋᔭᐅᔪᓄᑦ ᐃᒡᓗᒃᔪᐊᑦ ᐃᑲᔪᑎᐅᕗᑦ ᕼᐊᒪᓚᐅᑉ ᑕᐅᑐᖑᐊᖅᕆᔭᖓᓂᒃ ᐱᑕᖃᐸᒡᓗᓂ ᐃᒡᓗᕐᔪᐊᓂᒃ  
   ᑕᐅᑦᑐᖏᑦ ᑕᑯᒥᓇᕐᓗᑎᒃ ᑲᔾᔮᕐᓇᖅᑐᒥᒃ ᓄᓇᓕᕋᓛᒥᒃ ᐅᑭᐅᖅᑕᖅᑐᒥᑦ. 
  · ᐃᑦᑕᕐᓂᓴᖃᕕᐅᔪᑦ ᐃᒡᓗᕐᔪᐊᑦ ᓴᐳᑎᔭᐅᓯᒪᓂᐊᖅᐳᑦ ᓄᓇᓕᖕᓄᑦ ᐱᒻᒪᕆᒋᔭᐅᓗᑎᒃ ᓄᓇᖁᑎ  
   ᐃᓂᒋᔭᖓ. 
 
 
ᕼᐊᒪᓚᒃᑯᑦ ᑲᑎᒪᔨᑦ ᐊᑐᐊᒐᖃᖅᐳᑦ ᐅᑯᓂᖓ: 
 
 ᐃ) ᓄᓇᓕᖕᓂ ᐊᑐᖅᑕᐅᓂᖓ/ᑮᓇᐅᔭᓕᐅᕋᓱᐊᕐᓂᕐᒧᑦ ᓇᓗᓇᐃᖅᓯᒪᓂᖓ ᐃᑲᔪᖅᑐᐃᕗᖅ ᐊᔾᔨᒌᙱᑦᑐᓂᒃ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐊᒻᒪ ᑕᒪᐃᓐᓄᑦ ᐱᓕᕆᕝᕕᖕᓄᑦ ᐊᒻᒪ ᐱᓕᕆᕝᕕᖕᓄᑦ ᐊᑐᖅᑕᐅᖃᑦᑕᕐᓂᐊᖅᑐᓄᑦ 
(ᓲᕐᓗ ᑐᔪᕐᒥᕖᑦ, ᓂᕆᔭᖅᑐᕐᕖᑦ, ᓂᐅᕕᕐᕖᑦ, ᐃᓄᖕᒨᖓᔪᑦ ᐊᒻᒪ ᓇᖕᒥᓂᓕᖕᓄᑦ ᐱᔨᑦᑎᕋᐅᑎᑦ, ᑎᑎᕋᕐᕖᑦ, 
ᐃᓅᖃᑎᒌᑦ, ᐃᓕᓐᓂᐊᕐᓂᓕᕆᓂᖅ, ᐅᒃᐱᕐᓂᓕᕆᓂᖅ ᐊᒻᒪ ᐃᓕᖅᑯᓯᓕᕆᕝᕕᑦ). 

 
  ᐱ) ᑮᓇᐅᔭᓕᐅᕈᑕᐅᔪᕖᑦ ᐃᓂᖃᕆᐊᖃᖅᐳᑦ ᓄᓇᓕᐅᑉ ᕿᑎᓪᓗᐊᑕᖓᓂ ᓄᓇᖃᖅᑎᓄᑦ  
   ᐊᑦᑕᕐᓇᖁᔭᐅᖏᓐᓂᕐᒧᑦ ᐊᒻᒪ ᐅᐸᒡᑕᐅᓴᕋᐃᒍᓐᓇᕐᓗᓂ.  
 
  ᑎ) ᐃᑲᔪᖅᑐᕈᓐᓇᕐᓗᑎᒃ ᐱᕙᓪᓕᐊᔪᓂᒃ ᐃᒡᓗᓂᒃ ᐊᔨᒌᖏᑦᑐᓄᑦ ᐊᑑᑎᖃᕈᓐᓇᖅᑐᓂᒃ  
   ᑮᓇᐅᔭᓕᐅᕈᑕᐅᓇᓱᒃᑐᑦ ᓇᖕᒥᓂᖃᕐᓂᕐᒧᑦ ᒪᓕᒡᓗᒋᑦ. 
 
  ᑭ) ᐃᒡᓗ ᓇᖕᒥᓂᖃᓂᕐᒧᑦ ᐊᑐᖅᑕᐅᓲᖅ ᖁᓕᕇᖑᒃᐸᑦ ᖁᓛ ᐊᖏᕋᕆᔭᐅᔪᓐᓇᕐᓗᓂ. 
 
   ᒥ) ᕼᐊᒪᓚᒃᑯᑦ ᑲᑎᒪᔨᖏᑦ ᐊᔭᐅᖅᑐᐃᓂᐊᖅᐳᑦ ᓄᓇᖁᑎᒥᒃ ᑮᓇᐅᔭᓕᐅᕈᑕᐅᔪᒃᓴᓄᑦ  
   ᓴᓂᕐᕙᒃᑕᐅᓯᒪᔪᓂ ᐊᑐᖅᑕᐅᔪᓐᓂᖅᓯᒪᔪᓂᒃ ᐊᑐᑲᓐᓂᖁᔨᓗᑎᒃ ᐊᕙᓗᓐᓂᑦ ᓇᖕᒥᓂᖃᓂᕐᒧᑦ  
   ᐊᑐᖅᑕᐅᕙᓚᐅᖅᑐᖅ ᓴᓇᔭᐅᑲᓐᓂᕐᓗᓂ ᓇᖕᒥᓂᖃᕐᓂᕐᒧᑦ ᐊᑐᖅᑐᒃᓴᓕᐊᖑᓂᐊᕐᓗᓂ. 

  ᓂ) ᕼᐊᒪᓚᒃᑯᑦ ᑲᑎᒪᔨᖏᑦ ᐊᔭᐅᖅᑐᐃᓂᐊᖅᐳᑦ ᐊᒻᒪ ᐱᕕᒃᓴᐅᒐᔭᖅᑐᓂᒃ ᐊᑐᐃᓐᓇᐅᔪᓐᓇᖅᑐᓂᒃ 
   ᐃᓱᒪᒃᓴᖅᓯᐅᖃᑦᑕᕐᓂᐊᖅᐳᑦ ᐃᖏᕋᔪᑎᕈᔪᐃᑦ ᓴᓇᔾᔪᑏᑦ ᓄᓇᖁᒥᑦ ᑮᓇᐅᔭᓕᐅᕈᑕᐅᓂᕐᒧᑦ  
   ᐃᓂᒋᔭᐅᔪᑦ ᐊᓯᐊᓂᒃ ᐃᓂᒃᓴᒋᒐᔭᖅᑕᖏᓐᓂ ᐃᓱᒪᒋᓗᒋᓗ ᓄᓇᐃᑦ ᐃᒪᖃᕈᔪᒃᑐᑦ ᓇᒦᓂᖏᑦ  
   ᐊᒻᒪ/ᐅᕙᓗᓐᓂᑦ ᐊᓯᖏᑦ ᐃᓂᖃᕐᕕᐅᔪᒥᓇᖅᑐᑦ. 
 
  ᓯ) ᓄᑖᑦ ᓄᓇᖁᑎᑦ ᑮᓇᐅᔭᓕᐅᕈᑕᐅᓗᑎᒃ ᐊᑐᖅᑐᒃᑐᒃᓴᑦ ᓄᓇᓯᐅᑎᓄᑦ ᓄᖃᖓᕕᖃᕆᐊᖃᖏᓚᑦ  
   ᐃᒡᓘᑉ ᓵᖓᓂ 500-ᒦᑕ ᑭᐹᕆᒃᑐᑦ ᑐᖔᓂ. ᐃᖏᕋᔪᑎᓄᒃ ᓄᖃᖓᕕᖃᑎᑕᐅᓂᐊᖅᐳᖅ ᓴᓂᕌᓕ  
   ᐅᕙᓗᓐᓂᑦ ᑎᒥᑕᖓᓂ. ᐃᖏᕋᔪᑎᓄᑦ ᓄᖃᖓᕕᒃ ᐃᓂᖃᕈᓐᓇᖏᑭᕗᑦ ᐃᖏᕋᔪᑎ ᓄᖃᖓᕕᒥᑦ  
   ᐊᓂᓇᓱᒡᓗᓂ ᑭᖑᑉᐱᐊᕆᐊᖃᖃᑦᑕᕐᓂᐊᖅᐸᑦ. 
 
   ᓕ)      ᐱᕙᓪᓕᐊᑎᑦᓯᓂᖅ ᓄᑖᓂᑦ ᐱᓕᕆᕝᕕᐅᔪᓂᑦ ᖃᓄᐃᑦᑐᑐᐃᓐᓇᕐᓂᑦ ᒐᕙᒪᒃᑯᓐᓂᑦ ᐊᒻᒪᓗ/ᐅᕝᕙᓘᓐᓃᑦ 

ᐃᒻᒥᑰᖅᑐᓂᑦ ᓄᓇᖃᖅᑐᓂᑦ ᐊᔪᕐᓇᙱᒃᑳᖓᑦ, ᐃᓱᒪᒋᔭᖃᕐᓂᕐᒥᑦ ᐃᓚᓕᐅᔾᔨᓂᕐᒥᑦ ᑲᑐᔾᔨᓂᕐᒥᓪᓗ 
ᐊᑐᕐᓂᕐᒥᑦ ᐱᑕᖃᕇᖅᑐᓂᑦ ᐊᑐᖅᑕᐅᔪᓂᑦ. 

 
  ᔨ) ᕼᐊᒪᓚᒃᑯᑦ ᑲᑎᒪᔨᖏᑦ ᐊᔭᐅᖅᑐᐃᓂᐊᖅᐳᑦ ᓄᓇᓕᖕᓂ ᐱᒻᒪᕆᐅᒋᔭᐅᔪᑦ ᓄᓇᖁᑎᑦ  
   ᐊᓯᔾᔨᖅᑕᐅᔪᒪᒃᐸᑕ ᐅᕙᓗᓐᓂᑦ ᓱᕋᑦᑎᔭᐅᔪᒪᒃᐸᑕ ᐃᓄᐃᑦ ᑐᓴᕆᐊᕕᐅᖄᕆᐊᖃᕐᓂᖏᓪᓂᒃ. 
 
       ᕕ)      ᓇᓗᓇᐃᕐᓗᒋᑦ ᓄᓇᐃᑦ ᓈᒻᒪᒃᑐᑦ ᐱᕙᓪᓕᐊᑎᑕᐅᔪᓄᑦ ᖃᑦᑎᕆᔨᓄᑦ ᐱᓕᒻᒪᒃᓴᕐᕕᖕᒥ 
 
       ᕆ)      ᓄᓇᐃᑦ 19-24, ᐸᕐᓇᐅᑎ 4161 ᑐᒃᓯᕋᐅᑕᐅᓯᒪᔪᒧᑦ ᖃᔅᓯᑲᓪᓚᖕᓄᑦ-ᐊᑐᕐᕕᐅᔪᒪᔪᒧᑦ ᐃᒡᓗᕐᔪᐊᒧᑦ  

 
 

 
4.3 ᑭᓱᖃᕕᐅᖏᑦᑐᖅ 
 
  ᑭᓱᖃᕕᐅᖏᑦᑐᖅ ᐱᔮᕆᔭᐅᓗᓂ ᐊᑐᖅᑕᐅᕙᒃᐳᖅ ᓴᐳᑎᓯᒪᔪᓐᓇᖁᓪᓗᒋᑦ ᓯᒡᔭᐅᑉ ᐊᕙᑎᖓ, ᐃᒫᓄᑦ 

ᐊᒡᕕᐊᖅᑐᖃᖅᑎᑦᑎᑕᐅᓕᒪᓂᕐᒧᑦ ᐊᒻᒪᓗ ᓄᓇᒥ ᑭᓱᖃᕕᐅᖏᑎᑕᐅᕙᒃᐳᑦ ᓴᓂᕐᕙᒃᑕᐅᓯᒪᓪᓗᑎᒃ 
ᐱᖑᐊᖅᑐᓕᕆᓂᕐᒧᑦ ᐊᒻᒪ ᐃᓕᖁᓯᓕᕆᓂᕐᒧᑦ ᐱᓕᕆᕕᐅᔪᓐᓇᖁᓪᓗᒋᑦ.   

 
  ᑐᕌᒐᕆᔭᐅᔪᑦ 
   · ᑕᒪᐃᓂ ᓄᓇᓕᖕᓂᕐᒥᐅᑕᑦ ᐊᒻᒪ ᓂᐅᕐᕈᐊᑦ ᐊᑐᕈᓐᓇᕐᓗᑎᒃ ᐱᓐᖑᐊᖅᑐᓕᕆᔪᑎᓂᒃ ᐊᒻᒪ  
    ᑭᓱᖃᕐᕕᐅᖏᑦᑐᓂᒃ, ᐱᓗᐊᖅᑐᒥᒃ ᑕᕆᐅᑉ ᑎᓂᓐᓂᕆᖃᑦᑕᖅᑕᖓᓂ. 

 · ᐊᔾᔨᒌᖏᑦᑐᑦ ᓯᓚᒥ ᐱᓐᖑᐊᕈᑎᑦ ᐱᓐᖑᐊᖅᑕᐅᔪᓐᓇᕐᒪᑕ ᖃᖓᑐᐃᓐᓇᑦᑎᐊᖅ ᐃᓚᓕᐅᑎᓪᓗᒍ  
  ᐃᒪᕐᒥ ᐱᓐᖑᐊᖅᑕᐅᓲᑦ, ᐅᐱᕐᖔᒃᑯᑦ ᐊᐅᔭᒃᑯᑦ ᐅᑭᖑᑯᑦ ᐱᓐᖑᐊᖅᑕᐅᔪᓐᓇᖅᑐᑦ,  
  ᐃᓕᖁᓯᓕᕆᓂᖅ, ᐊᒻᒪ ᓯᓚᐅᑉ ᓴᐃᓕᓂᖓ ᑲᔭᐅᓴᒡᕕᒋᑐᐃᓐᓇᕐᓗᒍ. 
 
ᕼᐊᒪᓚᒃᑯᑦ ᑲᑎᒪᔨᖏᑕ ᐊᑐᐊᒐᖏᑦ ᐅᑯᐊᖑᕗᑦ: 
 
 ᐃ) ᑭᓱᖃᕕᐅᔭᕆᐊᖃᖏᑎᑕᐅᔪᑦ ᐅᑐᖅᑐᒃᓴᐅᑕᐅᓯᒪᕗᑦ ᒥᕐᖑᐃᖅᓯᕕᐅᓗᑎᒃ, ᐱᓱᔪᒡᕕᐅᓗᑎᒃ,  
  ᓯᒡᔭᒥ ᓯᕐᓗᐊᖃᕕᐅᓗᑎᒃ, ᑐᓚᒃᑕᕐᕕᐅᓗᑎᒃ, ᐅᒥᐊᖃᕕᐅᓗᑎᒃ, ᕿᒧᒃᓯᐅᑎᓄᑦ  
  ᕿᒻᒥᖃᕕᐅᔪᓐᓇᕐᓗᓂ ᐊᒻᒪ ᐅᒥᐊᕐᔪᐊᓕᕆᔨᓂᒃ ᐊᑐᖅᑕᐅᓚᐅᑲᒍᓐᓇᖅᑐᖅ. 
 ᐱ) ᓄᑖᑦ ᒥᕐᖑᐃᖅᓯᕖᑦ ᓴᕿᑕᐅᔪᓐᓇᖅᐳᑦ ᑭᓯᐊᓂ ᐱᑕᖃᕆᐊᖃᕐᓂᖓᓂ ᓴᕿᑎᑦᑎᔪᖃᖅᐸ  
  ᒥᕐᖑᐃᖅᓯᕕᒃ ᖃᓄᐃᑦᑑ5ᒐᔭᕐᒪᖔᑦ ᐊᒻᒪ ᓇᒦᑲᔭᕐᒪᖔᑦ. 
 ᑎ) ᓴᕿᑎᑦᑎᔪᑦ ᑲᒪᒋᔭᕆᐊᖃᖃᑦᑕᕐᓂᐊᖅᐳᖅ ᐊᒻᒪ ᓴᓗᒪᑎᑕᐅᓗᓂ. 
 ᑭ) ᓄᑕᖃᓄᑦ ᐱᖑᐊᕐᕕᐅᓲᖅ ᐃᓂᖃᕆᐊᖃᖅᐳᑦ ᐊᖏᕋᖃᕕᐅᔪᓂᒃ 300−ᒦᑕ ᐅᖓᓯᖕᓂᖓ ᑐᖔᓂ  
  ᐱᓱᒡᓗᒍ ᐅᐸᒃᑕᐅᔪᓐᓇᕐᓗᓂ.  
 
 ᒋ) ᑭᓯᐊᓂ ᓇᓗᓇᐃᖅᓯᒪᒃᐸᑦ, ᑕᒪᐃᓐᓂ ᑲᒥᓯᓇᐅᑉ ᓄᓇᖁᑎᖓ ᐊᒃᑐᐊᒃᐸᑦ 100 ᐃᓯᒐᐃᑦ ᑕᑭᓂᖓ  
  (30.5−ᒥᑕ) ᓯᒡᔭᒥᑦ ᐅᒃᑐᖅᑕᐅᓂᖓ ᐱᒋᐊᖅᖢᒍ ᐅᓕᓯᒪᑎᓪᓗᒍ ᐃᒪᐅᑉ ᐃᓱᒋᕙᒃᑕᖓᓂ  

  ᑭᓱᖃᕕᐅᔭᕆᐊᖃᖏᑦᑐᖅ ᐱᒋᐊᕐᓂᖃᕋᔭᖅᐳᖅ. 
 ᒥ) ᓴᓇᓯᒪᔪᒥᒃ ᓴᕿᑎᑦᑎᔪᖃᕆᐊᖃᖏᓚᖅ ᑰᑉ ᐳᖅᑐᓂᕆᒐᔪᒃᑕᖓᓂ ᐱᒋᐊᕐᓗᒍ 30.5−ᒧᑦ  
  ᐅᖓᓯᖕᓂᖃᑐᒥᒃ. 

ᓂ)  ᐃᑲᔪᖅᑐᐃᓗᓂ ᐱᕙᓪᓕᐊᓂᕆᔭᐅᔪᒥᒃ ᓯᓚᒥ ᐊᔾᔨᒌᙱᑦᑐᓂᒃ−ᕿᑎᒡᕕᐅᓲᒥᒃ ᓄᓇᒥ 
ᓇᓗᓇᐃᖅᑕᐅᓯᒪᔪᑦ ᐃᒪᓐᓇ", "ᐊᑕᐅᓯᐅᙱᑦᑐᒥᒃ−ᐱᙳᐊᕐᓂᕐᒧᑦ ᐃᓂᒋᔭᐅᕙᒃᑐᒥᒃ 
ᓴᓂᕐᕙᒃᑕᐅᓯᒪᔪᒥᒃ" ᑎᑎᕋᖅᓯᒪᓂᖓᓂ 3−ᒥ 

ᓯ)     ᓅᑎᓪᓗᒍ ᐅᒥᐊᕐᔪᐊᖃᕐᕕᒃ ᓴᓇᕝᕕᐅᑉ ᑲᓇᖕᓇᖓᓄᑦ ᖃᑦᑕᐅᔭᙳᐊᑉ. 
 
 
4.4 ᓴᓇᕕᕈᔪᐃᑦ 
 
 ᓴᓇᕕᕈᔪᐃᑦ ᐃᓂᖃᖅᑎᑕᐅᓲᖑᕗᑦ ᒥᑭᒡᓕᒋᐊᖅᑎᓯᒪᓇᓱᒃᖢᒍ ᐊᑲᐅᖏᓕᐅᕈᑎᒋᔭᐅᒐᔭᖅᑐᑦ ᐅᑯᐊ 

ᐱᔪᑎᒋᓗᒋᑦ ᓴᓇᕕᖕᓂ ᓴᕿᑕᐅᕙᒃᑐᑦ ᓂᐱᖃᓗᐊᕐᓃᑦ, ᐳᔪᕿᓗᐊᕐᓃᑦ ᐊᒻᒪ ᑐᖅᑯᖅᑕᐅᓯᒪᔪᑦ 
ᐊᑦᑕᕐᓇᖅᑐᕈᔪᐃᑦ. ᓴᓇᕕᕈᔪᐃᑦ ᐅᖓᓯᒃᓴᕆᐊᖃᖅᐳᑦ ᐊᓯᖏᓐᓂ ᐊᑐᖅᑕᐅᒐᔪᒃᑐᓂᒃ 
ᐊᓐᓂᐊᖃᕐᓇᖏᑐᓕᕆᓂᖅ ᐊᒻᒪ ᒪᓕᒐᓕᐊᑦ ᒪᓕᒃᖢᒋᑦ. 

 
ᑐᕌᒐᕆᔭᐅᔪᑦ 
 · ᓄᓇᖁᑎᓂᒃ ᓈᒪᒋᐊᖅᑐᓂᒃ ᓴᓂᕐᕙᐃᓯᒪᓗᑎᒃ ᐊᔨᒋᖏᑦᑐᓄᑦ ᓴᓇᕕᐅᔪᓄᑦ  
  ᐊᑐᖅᑕᐅᓂᕆᒐᔭᖅᑕᖏᑦ ᒪᓕᒡᓗᒋᑦᔭ. 
 · ᐸᕐᓇᐅᑎᖃᕐᓗᑎᒃ ᓴᓇᕕᐅᑉ ᒪᑐᓂᕆᒐᔭᖅᑕᖓᓂᒃ ᐊᒻᒪ ᓅᑦᑕᕆᐊᖃᑳᓚᑐᐃᓇᕆᐊᖃᕐᓂᖓᓂᒃ  
  ᐱᓕᕆᕕᐅᓂᖓ ᒪᓕᒃᖢᒍ.  
 
ᕼᐊᒪᓚᒃᑯᑦ ᑲᑎᒪᔨᖏᑕ ᐊᑐᐊᒐᖏᑦ ᐅᑯᐊᖑᕗᑦ: 
 
 ᐃ) ᓴᓇᕕᐅᓂᖏᓂ ᐊᖏᖅᑕᐅᔪᑎᒋᔪᓐᓇᖅᐸᐃᑦ ᐅᑯᐊ ᐱᓕᕆᐊᕆᔭᐅᖃᑦᑕᕐᓂᐊᖅᐸᑕ, ᑭᓱᓕᐅᖅᑎᑦ,  
  ᓴᓇᕕᒃ ᐊᒻᒪ ᓯᕐᔪᐊᔪᐊᕆᔭᐅᓗᓂ.   
 ᐱ) ᒪᓕᒐᓕᐅᖅᑕᐅᓯᒪᓗᑎᒃ ᐊᖏᖅᑕᐅᓯᒪᔪᓐᓇᕆᕗᑦ ᐅᑯᐊ, ᓯᒪᓕ ᐱᖁᑎᑯᕕᖃᕐᓗᑎᒃ,  
  ᓄᓇᓯᐅᑎᑯᕕᖃᕐᓗᑎᒃ, ᐆᒪᖅᑯᓯᓕᕆᕕᒃ ᐊᒻᒪ ᐅᖅᓱᐊᓗᖃᐅᑎᖃᕐᕕᒃ. 
 ᑎ) ᕼᐊᒪᓚᒃᑯᑦ ᑲᑎᒪᔨᖏᑦ ᐱᓕᕆᖃᑎᖃᖃᑦᑕᕐᓂᐊᖅᐳᑦ ᓇᖕᒥᓂᖃᖅᑎᓂᒃ ᐊᒻᒪ ᒐᕙᒪᑯᓐᓂ  
  ᐊᕿᒃᓯᓇᓱᒃᑎᓪᓗᒋᑦ ᐃᓂᒃᓴᑎᐊᕙᐅᒐᔭᖅᑐᓂᒃ ᓅᑕᐅᔪᓐᓇᖅᓯᔪᓐᓇᖁᓪᓗᒋᑦ ᒪᓕᒐᓕᐊᕆᔭᐅᔪᒧᑦ  
  ᐊᒃᑐᐊᔭᐅᖏᑦᑐᑦ ᓴᓇᕕᐅᔪᑦ ᓄᓇᓕᖕᓂ (ᐅᒃᑐᑎᒋᓗᒍ, ᓄᓇᓯᐅᑎᖃᕐᕖᑦ, ᓯᕐᓗᐊᕐᔪᐊᑦ)  
  ᓄᓇᖁᑎᓄᑦ ᓴᓂᕐᕙᒃᑕᐅᓯᒪᔪᓄᑦ ᓴᓇᕕᐅᒐᔭᖅᑐᓂᒃ.   
 
4.5 ᑐᐊᐸᒃᑕᕐᕖᑦ  
 
 ᑐᐊᐸᒃᑕᕐᕕᐅᖃᑦᑕᕐᓂᐊᖅᑐᓂᒃ ᓴᓂᕐᕙᐃᓯᓲᖑᕗᑦ ᓴᐳᑎᓯᒪᔪᓐᓇᖁᓪᓗᒍ ᓯᕗᓂᒃᓴᒥᑦ  
 ᐊᑐᖅᑕᐅᔪᓐᓇᕐᓂᕆᔭᖓ. 

 
  ᑐᕌᒐᕆᔭᐅᔪᑦ: 
   · ᓇᓗᓇᐃᔭᐃᓗᑎᒃ ᑐᐊᐸᒃᑕᕐᕕᐅᒐᔭᖅᑐᓂᒃ ᐊᑐᕋᔭᖅᑐᓂᒃ ᓄᓇᖁᑎᓂᒃ ᐋᕿᒃᓱᐃᑎᓪᓗᒋᑦ. 
 
  ᕼᐊᒪᓚᒃᑯᑦ ᑲᑎᒪᔨᖏᑕ ᐊᑐᐊᒐᖏᑦ ᐅᑯᐊᖑᕗᑦ: 
 
   ᐃ) ᓴᓂᕐᕙᐃᓯᒪᑎᑦᑎᓂᖅ ᑐᐊᐸᒃᑕᕐᕕᐅᒐᔭᖅᑐᒥᒃ ᐱᔪᓐᓇᐅᑎᒋᔭᐅᔪᓐᓇᖏᓚᖅ ᓴᓇᔭᕆᐊᖃᖅᑐᒥᒃ  
    ᑭᓯᐊᓂ ᐃᓚᒋᐊᕈᑎᐅᓂᐊᖅᑐᒧᑦ ᐱᓕᕆᐊᕆᔭᐅᔪᒧᑦ ᐅᕙᓗᓐᓂᑦ ᓴᓗᒪᖅᓴᖅᑕᐅᔪᒧᑦ  
    ᑐᐊᐸᒃᑕᕐᕕᐅᓗᓂ ᐅᕙᓗᓐᓂᑦ ᐃᓗᑐᓄᐃᔪᑦ ᐃᓗᓪᓕᖅᓱᑕᐅᔪᓐᓇᖁᓪᓗᒋᑦ. 
   ᐱ) ᑐᐊᐸᒃᑕᕐᕕᐅᓲᑦ ᑲᒪᒋᔭᐅᑎᐊᖏᓇᕋᓗᐊᕐᒪᖓᑕ ᐊᒻᒪ ᐊᕿᑎᐊᖅᓯᒪᓗᑎᒃ  
    ᐊᑐᑲᓐᓂᕈᓐᓇᕐᓂᐊᓂᖏᓂ. 

ᑎ)     ᓯᕗᓂᒃᓴᒥ ᐱᕙᓪᓕᐊᑎᑦᑎᓂᕐᒧᑦ ᐱᕕᒃᓴᖃᖅᑎᑦᑎᓂᐊᕐᓗᓂ, ᑲᑎᒪᔩᑦ ᐅᔾᔨᕐᓇᖅᓯᑎᑦᑎᓂᐊᖅᐳᑦ 
ᓇᓃᓐᓂᖏᓐᓂᒃ ᐃᓗᓪᓕᖅᓱᐃᕙᖕᓂᖏᓐᓂᒡᓗ ᑐᐊᐸᒃᑕᕐᕕᖕᓂᑦ ᑕᒪᒃᑯᐊ ᐊᑐᖅᑕᐅᔪᓐᓇᖅᑐᑦ 
ᐱᑕᖃᕈᓐᓃᖅᑎᑕᐅᔭᕇᖅᐸᑕ. 

 
 
4.6 ᑯᕕᖅᑕᕐᕕᒃ  
 
  ᑯᕕᖅᑕᕐᕕᐅᒐᔭᖅᑐᒥᒃ ᓇᓗᓇᐃᖅᓯᓯᒪᓲᖑᕗᑦ ᐃᓕᓴᕆᔪᓐᓇᖁᓪᓗᒍ ᑯᕕᖅᑕᕐᕕᐅᔭᕇᖅᑐᖅ ᐅᕙᓗᓐᓂᑦ 

ᑯᕕᖅᑕᕐᕕᕕᓃᑦ  ᐊᒻᒪᓗ ᓄᓇᖁᑎᐅᑉ ᑭᒡᓕᖓ ᐅᖓᓯᖕᓂᒋᔭᕆᐊᖃᖅᑕᖓ ᐃᒡᓗᒧᑦ ᒪᓕᒐᑦ 
ᒪᓕᒃᑕᐅᑎᐊᕋᓗᐊᕐᒪᖔᑕ. ᕼᐊᒪᓚᒃᑯᑦ ᑲᑎᒪᔨᖏᑕ ᐊᑐᐊᒐᖏᑦ ᐅᑯᐊᖑᕗᑦ: 

 
   ᐃ) ᑯᕕᖅᑕᕐᕕᒃᓴᒥᒃ ᓴᓇᔪᖃᕆᐊᖃᖏᓚᖅ ᑭᓯᐊᓂ ᐊᑐᑎᖃᕐᓂᐊᖅᑐᒧᒃ ᐊᕿᒋᐊᕈᑎᒧᓪᓗᓐᓂᑦ  
    ᑯᕕᖅᑕᕐᕕᖕᒧᑦ ᐅᕙᓗᓐᓂᑦ ᐃᑎᕈᕐᒧᑦ ᓴᓗᒪᖅᓴᐅᑎᒧᑦ. 
   ᐱ) ᕼᐊᒪᓚᒃᑯᑦ ᐊᔪᖅᑎᑎᖃᑕᕐᓂᐊᖅᐳᑦ ᓴᓇᔭᐅᔪᒪᔪᓂᒃ ᐊᖏᕋᕆᔭᐅᔪᒃᓴᓂᒃ ᐊᒻᒪ  
    ᓂᕿᑯᕕᐅᒐᔭᖅᑐᓂᒃ ᐅᕙᓗᓐᓂᑦ ᓂᕿᓕᕆᕕᐅᒐᔭᖅᑐᓂᒃ 450−ᒦᑕ ᑐᖔᓂ ᑯᕕᖅᑕᕐᕕᐅᔭᕇᖅᑑᑉ  
    ᐅᕙᓗᓐᓂᑦ ᑯᕕᖅᑕᕐᕕᕕᓂᕐᐅᑉ ᓄᓇᖁᑎᖓᑕ ᑭᒡᓕᖓᓂ ᐱᒋᐊᕐᓗᓂ, ᒪᓕᒐᖅ  
    ᓇᓗᓇᐃᖅᑕᐅᓯᒪᔪᖅ ᖁᐱᕆᑕᐃᓕᑎᑦᑎᓂᕐᒧᑦ ᒪᓕᒐᐃᑦ ᐊᓐᓂᐊᖃᓇᖏᑐᓕᕆᓂᕐᒧᑦ ᒪᓕᒐᖏᓐᓂ  
    (ᓄᓇᕗᑦ).  
 
4.7 ᓄᓇ 
 
  ᓄᓇᑐᐃᓐᓇᖅ ᓇᓗᓇᐃᖅᑕᐅᕗᖅ ᓄᓇᖁᑎᑦ ᕿᖑᒥᒐᖅᑕᐅᓯᒪᖏᑦᑐᑦ ᕼᐊᒪᓚᐅᑉ ᓄᓇᖁᑎᖓᑕ ᐃᓗᐊᓂ 

ᓴᓂᕐᕙᒃᑕᐅᓯᒪᖏᖢᓂ ᐊᑐᖅᑐᒃᓴᐅᒐᔭᕐᓂᖓᓂ ᐊᒻᒪ ᐱᔪᑎᒋᓗᒍ ᓴᐳᑎᓯᒪᔪᓐᓇᖁᓪᓗᒍ ᑲᔮᕐᓇᕐᓂᖓ ᐊᒻᒪ 
ᐃᓕᖁᓯᑐᖃᕕᐅᓂᖓ ᓄᓇᐅᑉ - ᓄᓇ − ᐊᑑᑎᖃᕈᓐᓇᕐᖢᓂ ᐃᓕᖁᓯᓕᕆᓂᕐᒧᑦ ᐱᖑᐊᖅᑐᓕᕆᓂᕐᒧᑦ ᐊᒻᒪ 
ᐳᓚᕋᑎᓄᑦ ᖃᓄᐃᓕᐅᕐᕕᐅᓗᓂ ᐊᒻᒪ ᐅᔭᕋᒃᑕᕐᕕᐅᓗᓂ. 

 
  ᑐᕋᒐᕆᔭᐅᔪᑦ: 
   · ᑲᑎᖓᖃᑎᖃᕈᓐᓇᕐᓗᓂ ᐊᓯᖏᓄᑦ ᑭᓱᖃᕐᕕᐅᖏᑦᑐᓄᑦ  ᐊᒻᒪ ᒥᕐᖑᐃᓯᕕᖕᓄᑦ ᓄᓇᓕᖕᓂ. 
 
  ᕼᐊᒪᓚᒃᑯᑦ ᑲᑎᒪᔨᖏᑕ ᐊᑐᐊᒐᖏᑦ ᐅᑯᐊᖑᕗᑦ: 
 
   ᐃ) ᓄᓇᑐᐃᓇᐅᓂᖓ ᓴᓂᕐᕙᐃᕗᖅ ᐱᕕᖃᑎᑦᑎᓂᐅᓗᓂ ᐃᓕᖁᓯᓕᕆᓂᕐᒥᒃ, ᐳᓚᕋᑦᑐᓕᕆᓂᕐᒥᒃ  
    ᐊᒻᒪ ᐱᖑᐊᖅᑐᓕᕆᓂᕐᒥᒃ. ᓄᓇᖓ ᐊᑐᕈᓐᓇᕆᕗᖅ ᕿᒧᒃᓯᐅᑎᓂᒃ ᕿᒥᖃᕈᓐᓇᕐᓗᓂ,  
    ᐅᔭᕋᒃᑕᕐᕕᐅᔪᓐᓇᕐᓗᓂ ᐊᒻᒪ ᑭᓱᖃᕈᓐᓇᕐᓗᓂ ᐱᕙᓪᓕᐊᔪᑎᓄᒃ ᐊᑐᕋᔭᖅᑐᒥᒃ ᓄᓇᓕᖕᓄᑦ.  
   ᐱ) ᕼᐊᒪᓚᒃᑯᑦ ᑲᑎᒪᔨᖏᑦ ᖃᐅᔨᓴᐃᓇᕆᐊᖃᖅᐳᑦ ᐱᓕᕆᐊᕆᔭᐅᔪᖅ ᐸᒡᕕᓴᓕᖏᑲᓗᐊᕐᒪᖓᑦ  
    ᐅᒪᔪᓂᒃ, ᐅᒪᔪᑦ ᐃᓂᒋᔭᖏᓐᓂ ᐊᒻᒪ ᐊᖑᓇᓱᒃᑎᓂᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑕ  
    ᒪᓕᒐᓕᐊᖏᓐᓂ ᐊᒡᕕᐊᑎᑦᑎᖏᓪᓗᑎᒃ.  

ᑎ)    ᐱᕚᓪᓕᖅᑎᓪᓗᒍ ᐊᖅᑯᑎᐅᔪᖅ ᑭᓈᓗᖃᕐᕕᖕᒥᑦ ᐃᒡᓗᕋᓛᓄᑦ ᑲᓇᖕᓇᖓᓂᑦ ᕕᒃᑑᑉ ᐃᒪᖓᓂᑦ 
 
 
4.8 ᐃᖏᕋᔪᓕᕆᓂᖅ  
 
  ᐃᖏᕋᔪᓕᕆᓂᕐᒧᑦ ᓴᓂᕐᕙᒃᑕᐅᓯᒪᔪᑦ ᓴᕿᑕᐅᕙᒃᐳᑦ ᓴᐳᑎᓯᒪᔪᓐᓇᖁᓪᓗᒍ ᐊᒻᒪᓗ ᐊᑦᑕᕐᓇᖏᑦᑐᒥᒃ 

ᐊᐅᓚᓂᖃᕈᓐᓇᖁᓪᓗᒍ ᖃᖓᑕᓲᑯᕕᒃ ᐊᒻᒪ ᖃᓄᐃᓕᐅᕈᑎᑦ ᐊᒃᑐᐊᔪᑦ ᓱᕐᓗ ᓈᕝ ᑲᓇᑕᒧᑦ 
ᑐᓴᐅᒪᖃᑦᑕᐅᑎᔪᑎᑦ. ᐃᓚᒋᐊᑲᓐᓂᕐᓗᒍ ᕼᐊᒪᓚᒃᑯᑦ ᓴᕿᑎᑦᑎᔭᕆᐊᖃᕐᒪᑕ ᐊᑐᐊᒐᓂᒃ ᐃᖏᕋᔪᓕᕆᓂᕐᒧᑦ 
ᕼᐊᒪᓚᐅᑉ ᐃᓗᐊᓂ ᐊᑦᑕᕐᓇᖏᑦᑐᒥᒃ, ᐊᑑᑎᖃᑎᐊᖅᑐᒥᒃ ᐊᒻᒪ ᓈᒪᒃᑐᓂᒃ ᓄᓇᓯᐅᑎᓄᑦ, ᓯᑭᑑᓄᑦ, 
ᑎᓴᒪᓕᖕᓄᑦ, ᐱᓱᒃᑐᓄᑦ ᐊᒻᒪ ᐊᓪᓗᕋᐅᔭᖅᑐᓄᑦ. 

  ᑐᕌᒐᖏᑦ: 
   
   · ᓴᐳᑎᓯᒪᓗᒍ ᖃᖓᓲᑯᕕᐅᑉ ᐊᐅᓚᓂᖓ 
   · ᐊᖁᑎᑦ ᐊᒻᒪ ᐱᓱᒡᕖᑦ ᐊᖁᑎᐅᑉ ᑭᒡᓕᖓᓃᑦᑐᑦ ᐋᕿᓯᒪᓂᖏᑦ ᐊᐅᓚᓂᖃᑎᐊᕐᓗᑎᒃ  
    ᐃᖏᕋᔪᓕᕆᓂᖅ ᐊᔨᒌᖏᑐᓄᑦ ᐊᑑᑎᖃᑎᐊᕈᓐᓇᖁᓗᒍ ᓄᓇᓕᖕᓂ. 
 
  ᕼᐊᒪᓚᒃᑯᑦ ᑲᑎᒪᔨᖏᑕ ᐊᑐᐊᒐᖏᑦ ᐅᑯᐊᖑᕗᑦ: 
   
   ᐃ) ᐃᖏᕋᔪᓕᕆᓂᕐᒧᑦ ᑐᕋᖓᔪᑦ ᐱᔪᓐᓇᐅᑎᖃᖅᑎᑕᐅᕗᑦ ᐅᑯᐊ ᒥᑦᑕᕐᕕᒃ ᐊᒻᒪ ᐊᔨᐅᔭᖏᑦ  
    ᐱᓕᕆᐊᕆᔭᐅᕙᒃᑐᑦ ᓱᕐᓗ ᑮᓇᐅᔭᒃᓴᐅᑕᐅᓇᓱᒃᖢᑎᒃ ᐊᒻᒪ ᑐᓴᐅᒪᖃᑕᐅᑎᓕᕆᕖᑦ.  
   ᐱ) ᑕᒪᐃᓂ ᓴᓇᔭᐅᔪᒪᔪᑦ ᐊᒃᑐᖅᓯᓂᐊᖅᐸᑕ ᐃᒃᐱᐊᕐᔫᑉ ᖃᖓᑕᓲᑯᕕᖓᑕ ᓄᓇᖁᑎᖓᑕ ᒪᓕᒐᖏᓂ,  
    ᒪᓕᒋᐊᖃᖅᐳᑦ ᑲᓇᑕᒥ ᐃᖏᕋᔪᓕᕆᔨᒃᑯᑦ ᒪᓕᒐᖏᓐᓂ. ᓴᓇᔭᐅᔪᒪᔪᑎᑦ ᑐᓂᔭᐅᔭᕆᐊᖃᖅᐳᑦ 
    ᓄᓇᕗᑦᒥ ᒥᑦᑕᕐᕕᓕᕆᔨᑯᓐᓄᑦ ᐊᒻᒪ/ᐅᕙᓗᓐᓂᑦ ᓴᓇᔭᐅᔪᒪᔪᖅ ᐊᒡᕕᐊᑐᐃᓐᓇᕆᐊᖃᕈᓂ 
    ᖃᖓᑕᓲᑯᕕᐅᑉ ᐊᐅᓚᓂᖓᓂᒃ. 
   ᑎ) ᒥᑦᑕᕐᕕᖕᒥᑦ ᓴᓇᔪᖃᕆᐊᖃᖏᓚᖅ, ᖃᖓᑕᓲᑯᕕᐅᑉ ᖃᓂᒋᔭᖓᓂᒡᓗᓐᓂᑦ  
    ᐊᑦᑕᕐᓇᖅᑎᑦᑎᒐᔭᖅᑐᒥᒃ ᐅᕙᓗᓐᓂᑦ ᐊᐅᓚᓂᕆᔭᖓᓂᒃ ᐊᔪᓕᖅᑎᑦᑎᓗᓂ ᐊᒻᒪ ᖃᖓᑕᓲᑯᕕᐅᑉ  
    ᐊᐅᓚᓂᖓᓂᒃ ᐊᒡᕕᐊᖅᑎᑦᑎᓕᕋᔭᖅᑐᒥᒃ ᐅᑯᓂᖓ, ᓱᕋᑎᕆᓯᒪᔪᓂᒃ, ᐃᑯᒪᐅᑉ ᐳᔪᖓᓂ,  
    ᐳᔪᐊᕿᑎᑦᑎᔪᓂᒃ, ᐅᐊᔭᒨᖅᑐᓄᑦ ᐅᓚᕕᓴᐅᑕᐅᔪᓐᓇᖅᑐᓂᒃ ᐊᕙᓗᓐᓂᑦ ᑎᖕᒥᐊᓂᒃ ᒥᑦᑕᕐᕕᖕᒧᑦ  
    ᕿᒫᑎᑦᑎᓂᒃᑯᑦ.  
   ᑭ) ᓴᓇᔭᐅᔪᒪᔪᓕᒫᑦ ᐊᒡᕕᐊᕐᓂᐊᖅᐸᑕ ᐃᖏᕋᔪᓕᕆᓂᕐᒧᑦ ᓄᓇᖁᑎᒋᔭᐅᔪᒥᒃ  
    ᑐᓴᐅᒪᖃᑕᐅᑎᔪᑎᑯᕕᖓᓂ ᐊᖏᖅᑕᐅᖄᕆᐊᖃᖅᐳᖅ ᓈᕝ ᑲᓇᑕᒥᑦ. 
   ᒋ) ᐊᑐᖅᑐᐊᖅᑏᑦ ᐊᒻᒪ/ᐅᕙᓗᓐᓂᑦ ᓇᖏᒥᓂᖃᖅᑎᑦ ᓄᓇᖁᑎᒥᒃ ᑲᒪᒋᔭᕆᐊᖃᖅᐳᑦ  
    ᐊᖁᑎᓕᐅᕆᐊᖃᖅᐳᑦ ᐊᒻᒪ ᑲᒪᒋᓗᓂᒡᔪᒃ ᖃᖓᑕᓲᑯᕕᐅᑉ ᐅᑕᕿᕕᖓᓂ ᐊᖁᑎᒧᑦ. 
   ᒥ) ᐊᖁᑎᒧᑦ ᓇᓗᓇᐃᑯᑎᑦ ᐊᖁᑎᐅᑉ ᑎᑎᖃᖏᑦ ᐊᒻᒪ ᓴᐳᓗᑕᐃᑦ ᐱᑕᖃᕆᐊᖃᖅᐳᑦ ᐊᖁᑎᓂ. 

ᓂ) ᐱᓕᕆᖃᑎᖃᕐᓂᖅ ᓄᓇᕗᒻᒥ ᒥᑦᑕᕐᕕᖕᓂᑦ ᐊᒥᐊᒃᑯᓄᑦ ᒥᕝᕕᐅᑉ ᓄᓇᖏᓐᓂᑦ ᒥᑦᑕᕐᕕᖕᓄᑦ 
ᐊᑐᖅᑕᐅᔭᕆᐊᖃᕈᓐᓃᖅᑐᓂᑦ 

 
 
4.9ᕼᐊᒪᓚᑯᓐᓂ ᓴᓂᕐᕙᒃᑕᐅᓯᒪᔪᑦ 
 
  ᕼᐊᒪᓚᒃᑯᓐᓂ ᓴᓂᕐᕙᒃᑕᐅᓯᒪᔪᑦ ᓄᓇᖁᑎᑦ ᐊᑐᖅᑐᒃᓴᐅᑕᐅᕗᑦ ᓄᓇᓕᒃ ᐊᖏᒡᓕᒋᐊᕈᑎᒃᓴᖓᓄᑦ. 
 
  ᑐᕌᒐᖏᑦ: 
 
  · ᓇᓗᓇᐃᓯᓗᑎᒃ ᓄᓇᖁᑎᓂᒃ ᑭᓱᓕᐅᕐᕕᐅᔪᓐᓇᖅᑐᓂᒃ ᓯᕗᓂᑎᓐᓂ  
  ·  ᓄᓇᖁᑎᒥᒃ ᓴᓇᔭᐅᓯᒪᖏᑐᒥᒃ ᐊᒻᒪ ᓄᓇᐃᓇᕐᒥᒃ ᐊᑐᖅᑕᐅᑎᑦᑎᓚᐅᑲᒍᓐᓇᕐᓗᑎᒃ ᓯᕗᓂᑎᓐᓂ  
   ᐃᓂᖃᕕᐅᔪᒪᓕᖅᐸᑦ ᐊᒡᕕᐊᕈᑕᐅᔮᖏᑐᐊᖅᐸᑕ. 
 
  ᕼᐊᒪᓚᒃᑯᑦ ᑲᑎᒪᔨᖏᑕ ᐊᑐᐊᒐᖏᑦ ᐅᑯᐊᖑᕗᑦ: 
 
   ᐃ) ᓇᓗᓇᐃᖅᓯᒪᖏᑐᐊᖅᐸᑕ ᓄᓇᓕᖕᓄᑦ ᐸᕐᓇᐅᑎᓂᒃ, ᑕᒪᐃᓂ ᓄᓇᖁᑎᑦ ᓇᓗᓇᐃᖅᓯᒪᔪᖅ  
    ᕼᐊᒪᓚᑯᑦ ᓄᓇᖁᑎᖏᓂ ᓴᓇᕕᐅᓯᒪᖏᑦᑐᑦ ᓄᓇᐅᑉ ᐃᓕᖁᓯᑐᖃᖓᓂ ᐃᓕᖁᓯᖃᕆᐊᖃᖅᐳᑦ.   
   ᐱ) ᕼᐊᒪᓚᑯᓐᓂ ᓴᓂᕐᕙᒃᑕᐅᓯᒪᔪᓂ ᓴᓇᔪᖃᕈᓐᓴᖏᓚᖅ ᑭᓯᐊᓂ ᓄᓇ ᐊᑐᓚᐅᑲᑐᐃᓇᕐᓂᐊᓗᓂ  
    ᕼᐊᒪᓚᒃᑯᑦ ᑲᑎᒪᔨᖏᓗ ᐊᖏᖅᓯᒪᒃᐸᑕ. 
   ᑎ) ᕼᐊᒪᓚᒃᑯᓐᓂ ᓴᓂᕐᕙᒃᑕᐅᓯᒪᔪᑦ ᓄᓇᖁᑎᑦ ᑭᓱᒧᑦ ᐊᑐᖅᑐᒃᓴᓕᐊᕆᓯᒪᓂᖏᑦ ᐊᓯᔨᖅᑕᐅᔪᓐᓇᖅᐳᑦ  
    ᑖᓐᓇ ᐸᕐᓇᐅᑎ ᓄᓇᓕᐅᑉ ᐊᖏᒡᓕᒋᐊᓂᐊᕐᓂᖓ ᐊᑐᓯᒋᐊᓚᐅᖏᓂᖓᓂ. 

a)    ᑲᑎᒪᔩᑦ ᓴᐳᔾᔨᓯᒪᔭᕆᐊᖃᖅᐳᑦ ᓄᓇ 18 Block 1 ᐸᕐᓇᐅᑎᒥᒃ 4161-ᒥᒃ ᐱᕙᓪᓕᐊᑎᑕᐅᓂᖓᓄᑦ ᓯᕗᓂᒃᓴᒥ 
ᐃᓕᓐᓂᐊᕐᕕᒃᓴᒥᒃ 

 
   ᑭ) ᐊᖁᑎᖑᐊᒥᒃ ᕼᐊᒪᓚᒃᑯᑦ ᓴᓂᕐᕙᒃᓯᒪᔭᖏᓐᓂ ᓄᓇᖁᑎᓂᒃ ᑎᑎᕋᐅᔭᖅᓯᒪᔪᖃᕐᓗᓂ ᐊᖁᑎᖑᐊᖅ  
   ᐊᒃᑐᐊᓗᓂ  ᐊᖁᑎᒧᑦ ᐊᑐᖅᑐᒧᑦ, ᓯᕗᓂᑎᓐᓂ ᓄᓇᖁᑎ ᑭᓱᒧᑦ ᐃᓂᒋᔭᐅᓂᖓ ᐊᓄᕆᐅᑉ 

ᓇᑭᖔᒐᔪᖕᓂᖓ ᐅᔨᕆᔭᐅᓯᒪᓗᓂ, ᓯᕿᓂᐅᑉ ᑕᕿᐅᑉ ᐃᖏᕋᓂᖓ, ᓄᓇᐅᑉ ᐃᒻᒪᒃᑕᕐᓂᖓ ᐊᒻᒪ 
ᓄᓇᐅᑉ ᖄᖓ ᖃᓄᐃᓕᖓᓂᖓ. ᐊᖁᑎᐅᑉ ᑎᑎᕋᐅᔭᖅᓯᒪᓂᖏᑦ ᐊᓯᔨᕆᐊᖃᑐᐃᓐᓇᕆᐊᖃᖅᐳᑦ 
ᐃᒡᓗᓕᐅᕐᕕᒃᓴᑦ ᐃᓂᒃᓴᑦ ᑎᑎᕋᐅᔭᖅᑕᐅᓪᓚᕆᓕᖅᐸᑕ.  

ᒋ) ᓇᓗᓇᐃᖅᓯᒪᓂᖓ ᒪᓕᒡᓗᒍ ᐊᓐᓂᐊᖃᕐᓇᖏᑐᓕᕆᓂᕐᒧᑦ ᒪᓕᒐᖏᑦ ᐊᒻᒪ ᐊᑐᐊᒐᖏᑦ 
ᐊᖏᕋᖃᕕᐅᓂᐊᖅᑐᑦ 450−ᒦᑕᐅᑉ ᑐᖔᓂ ᐃᓂᖃᕆᐊᖃᖏᓚᑦ ᑯᕕᖅᑕᕐᕕᖕᒥᑦ ᐊᒻᒪ ᐊᒃᑕᕐᕕᖕᒥᑦ. 

4.10 ᓄᓇᐅᑉ ᐊᑦᑕᕐᓇᕈᓐᓇᕐᓂᖏ 
   
  ᓄᓇᐅᑉ ᐊᑦᑕᕐᓇᕈᓐᓇᕐᓂᖏᑦ ᓇᓗᓇᐃᖅᑕᐅᓯᒪᓲᖑᕗᑦ ᓱᕋᑎᕙᓪᓕᐊᓂᖃᖅᐸᑦ ᐊᒻᒪ ᓄᓇ 

ᑎᓱᑐᐃᓐᓇᕆᐊᖃᕕᒋᔭᖓ ᐊᒻᒪ/ᐅᕙᓗᓐᓂᑦ ᖃᖃᐅᑉ ᐅᕕᖓᓂᖓᓂ ᑎᓱᔪᖃᖅᐸᑦ. ᑕᒪᑯᐊ ᓄᓇᓕᖕᓄᑦ 
ᑭᓱᖃᕕᐅᓲᖑᖏᑉᐳᑦ ᐊᒻᒪ ᓇᓗᓇᐃᖅᑕᐅᓯᒪᓲᖑᓗᑎᒃ ᓄᓇᑐᐃᓐᓇᐅᓂᖏᓐᓂ. 

 
  ᑐᕋᒐᕆᔭᐅᔪᑦ: 
  · ᒥᒃᖠᒋᐊᕐᓗᒍ ᐊᑦᑕᕐᓇᕈᑕᐅᒐᔭᖅᑐᖅ ᐃᓄᖕᓄᑦ ᐊᒻᒪ ᐱᖁᑎᒋᔭᐅᔪᓄᒃ ᖃᖃᒥᑦ ᑎᓱᔪᖃᕐᓂᖅᐸᑦ. 
  · ᑲᑎᑎᓪᓗᒋ ᓄᓇᐅᑉ ᐊᑦᑕᕐᓇᕈᓐᓇᕐᓂᖏᑦ ᑭᓱᖃᕕᐅᖏᑦᑐᓂᒃ ᐊᒻᒪ ᓄᓇᑐᐃᓐᓇᒥᒃ ᓄᓇᓕᖕᓂ. 
 
  ᕼᐊᒪᓚᒃᑯᑦ ᑲᑎᒪᔨᖏᑕ ᐊᑐᐊᒐᖏᑦ ᐅᑯᐊᖑᕗᑦ: 
  
   ᐃ) ᒪᑭᑎᓯᒪᔪᒥᒃ ᐃᓕᔭᐅᓚᐅᑲᑐᐃᓇᖅᓯᒪᔪᒥᒡᓗᓐᓂᑦ ᖃᓄᑐᐃᓐᓇᕐᓗᓐᓂᑦ ᐃᓄᖕᓂ  
    ᐃᓂᒋᔭᐅᓂᐊᕐᓗᓂ; ᐱᖑᐊᖅᑐᓕᕆᕕᐅᓗᓂ ᓱᕐᓗ ᐱᓱᔪᒡᕕᐅᓲᑦ ᐊᖁᑎᖏᑦ ᐃᓂᖃᕆᐊᖃᖏᓚᑦ  
    “ᓄᓇᐅᑉ ᐊᑦᑕᕐᓇᕈᓐᓇᕐᓂᖏᑦ” 
   ᐱ) ᖃᓄᑐᐃᓇᑎᐊᖅ ᐱᓕᕆᕕᐅᔭᕆᐊᖃᖏᓚᖅ ᓄᓇᖁᑉ ᐊᑦᑕᕐᓇᕈᓐᓇᕐᓂᖏᓂ 
 
  ᐸᕐᓇᐅᑎᑦ ᐊᒻᒪ ᐊᔪᕆᖅᓱᖅᓯᒪᔪᑦ  
 
  ᕼᐊᒪᓚᒃᑯᑦ ᑲᑎᒪᔨᖏᑦ ᓴᕿᑎᑦᑎᓇᓱᒍᓐᓇᖅᐳᑦ ᐱᔪᒪᒍᑎᒃ ᓄᓇᐅᑉ ᐊᑦᑕᕐᓇᕈᓐᓇᕐᓂᖏᑕ ᐃᓂᖏᓐᓂ 

ᐸᕐᓇᐅᑎᖏᓐᓂ ᓇᓗᓇᐃᖅᓯᒪᑎᐊᖅᑐᓂᒃ ᐃᑲᔪᖅᑐᐃᔪᑎᔪᓐᓇᖅᓯᒐᔭᕐᓂᖓᓄᑦ ᓇᓗᓇᐃᖅᓯᒪᔪᒥᒃ ᓄᓇᓕᖕᓄᑦ 
ᐸᕐᓇᐅᑎᓂᒃ ᐅᑯᓂᖓ: 

 
   · ᖃᖃᐅᑉ ᑎᓱᕿᖓᓂ ᓄᓇᒥ ᓱᕋᑎᕙᓪᓕᐊᓂᖃᖅᑐᓂᒃ ᓴᐳᓗᑕᓕᐅᕐᓗᑎᒃ 
   · ᑎᓱᕿᕈᔪᐃᑦ ᓴᐳᑎᓯᒪᒋᐊᓗᒋᑦ ᓯᕗᓂᑎᓐᓂ ᑎᓱᔪᖃᖁᓇᒍ 
   · ᖃᐅᔨᒪᒋᐊᕐᓗᒍ ᖃᖃᐅᑉ ᑎᓱᕿᖓ ᐊᓯᔨᖅᐸᓪᓕᐊᓂᐊᕐᓂᖓ ᓯᓚ ᐅᖁᓯᕙᓪᓕᐊᓂᖓ ᒪᓕᒃᖢᒍ 

   · ᑰᒡᕕᐅᒐᔭᖅᑐᓂᒃ ᑎᓯᖅᓱᖅᑕᐅᓗᓂ ᑰᒐᓛᑦ ᐊᓯᐊᒎᑎᓕᖅᑎᓪᓗᑎᒃ. 
 
4.11 ᐃᒥᖅᑕᕐᕖᑦ 
 
   ᐃᒥᖃᕐᕕᒃ ᓇᓗᓇᐃᖅᓯᒪᕗᑦ ᐃᒥᖅᑕᕐᕕᐅᓗᓂ ᕼᐊᒪᓚᒧᑦ ᐊᒻᒪ ᖃᓄᑐᐃᓐᓇᖅ ᐊᑐᖅᑕᐅᔪᓐᓇᖏᓐᓂᖓᓄᑦ  
   ᓴᐳᑎᔭᐅᓯᒪᔪᓐᓇᖁᓪᓗᒍ ᕼᐊᒪᓚᐅᑉ ᐃᒥᖃᕕᖓ. ᐃᒥᖅᑕᕐᕕᒃ ᓇᓗᓇᐃᖅᓯᓯᒪᒋᕗᖅ  
   ᐃᒥᖅᑕᕐᕕᐅᔪᓐᓇᕐᒥᔪᒥᒃ ᕼᐊᒪᓚᒃᑯᑦ ᐊᓯᐊᓂᒃ ᐃᒥᖅᑕᕆᐊᖃᓂᕈᓂ ᐅᕙᓗᓐᓂᑦ  
   ᐃᒥᖅᑕᕕᖃᑲᓐᓂᕆᐊᖃᓕᕐᓂᖅᐸᑦ. ᕼᐊᒪᓚᒃᑯᑦ ᑲᑎᒪᔨᖏᑕ ᐊᑐᐊᒐᖏᑦ ᐅᑯᐊᖑᕗᑦ: 
   
    ᐃ) ᓴᓇᔪᖃᕆᐊᖃᖏᓚᖅ ᐃᒥᖅᑕᕐᕕᖕᒥᑦ ᑭᓯᐊᓂ ᓴᕿᑎᑦᑎᔪᓐᓇᖅᐸᑕ ᓴᓇᑎᓪᓗᒋᑦ  
     ᕼᐊᒪᓚᐅᑉ ᐃᒥᖓᓂ ᓱᕋᒃᓯᔭᖏᓂᖓᓂᒃ. 

    ᐱ) ᓇᓗᓇᐃᖅᓯᒪᒐᓗᐊᖅᑎᓪᓗᒍ ᐊᑐᐊᒐᒥᑦ 4.11ᐃ)−ᒥ ᖁᓛᓂ, ᐃᒥᖅᑕᕐᕕᖕᒧᑦ  
     ᐊᑐᑎᐊᓕᕈᑎᓂᒃ ᓱᕐᓗ ᓱᓪᓗᑯᑖ, ᐳᓪᓚᒃᓴᐅᑎ ᐅᕙᓗᓐᓂᑦ ᖃᐅᔨᕐᓴᕐᕕᒃᒥ ᐊᕙᓗᓐᓂᑦ  
     ᐊᖁᓯᐅᕐᓂᖅ ᐊᖏᖅᑕᐅᔪᓐᓇᖅᖢᑎᒃ. 
5 ᐊᑐᓯᒋᐊᕈᑎᖏᑦ 
 
 ᑖᓐᓇ ᐊᕕᒃᑐᖅᓯᒪᔪᓂᒃ ᓇᓗᓇᐃᖅᑐᖅᓯᒪᕗᖅ ᖃᓄᖅ ᐊᑐᑎᓯᒋᐊᕋᔭᕐᓂᖓᓂ ᓄᓇᓕᖕᓄᑦ ᐸᕐᓇᐅᑎ, ᐱᔪᑎᒋᓗᒍ  
 ᓯᕗᓂᑎᓐᓂ ᓴᕿᐸᓪᓕᐊᓕᖅᐸᑕ ᐊᐅᓚᓂᖃᑎᐊᕈᒫᕐᒪᑕ ᐊᒻᒪ ᐊᒃᑐᐊᓂᖃᖅᑐᐃᓐᓇᐅᓗᓂ ᐃᓅᓯᕐᒧᑦ, ᐱᕙᓪᓕᐊᓂᕐᒧᑦ  
 ᐅᕙᓗᓐᓂᑦ ᐊᓯᖏᓐᓄᑦ ᓄᓇᓕᖕᓂ ᐸᕐᓇᐅᑎᓄᑦ ᐅᕙᓗᓐᓂᑦ ᓇᓗᓇᐃᖅᑐᖅᓯᒪᑎᐊᖅᑐᓂᒃ ᐸᕐᓇᐅᑎᓂᒃ. 
 
 ᐊᑐᐊᒐᐃᑦ ᓄᓇᓕᖕᓄᑦ ᐸᕐᓇᐅᑎᒦᑦᑐᑦ ᐅᖃᓕᒫᖅᑕᐅᔭᕆᐊᖃᖅᐳᑦ ᐊᒻᒪ ᑐᑭᓕᐅᕈᑎᖏᑦ ᓄᓇᖁᑎᑦ ᐊᑐᖅᑐᒃᓴᐅᓂᖏᑕ  
 ᓴᓂᕐᕙᒃᑕᐅᓯᒪᓂᖏᑦ ᓇᓂᔭᐅᔪᓐᓇᖅᑐᑦ ᐃᓚᒋᐊᕈᑎᓕᐊᕆᓯᒪᔪᓂᒃ ᓄᓇᓕᖕᓄᑦ ᐸᕐᓇᐅᑎᓂ. 
 
 ᐊᑐᐊᒐᐃᑦ, ᐊᖁᑎᐅᑉ ᐃᓂᒃᓴᖏᑦ ᐊᒻᒪ ᑭᒡᓕᓕᐊᕆᓯᒪᔪᑦ ᓇᓗᓇᐃᖅᓯᒪᓗᑎᒃ ᓄᓇᖁᑎᑦ ᐊᑐᖅᑕᐅᔪᒃᓴᐅᓂᖏᓐᓂᒃ,  
 ᓇᓗᓇᐃᖅᑐᖅᓯᒪᔪᑦ ᓄᓇᓕᖕᓄᑦ ᐸᕐᓇᐅᑎᓂ ᓴᕿᑕᐅᓯᒪᕗᑦ ᐊᑐᐊᒐᐅᒐᔪᒃᑐᑦ ᖃᓄᐃᓕᖓᓲᖑᓂᖏᓐᓂᒃ. ᑭᓱᑐᐃᓐᓇᖅ  
 ᐊᓯᔨᖅᑕᐅᔭᕆᐊᓕᒃ ᒪᓕᒋᐊᖃᖅᐳᖅ ᓄᓇᓕᖕᓂ ᐸᕐᓇᐅᑎᖏᓂ ᐱᔪᑎᒋᓗᒍ ᓴᕿᑕᐅᓂᕆᓯᒪᔭᖓ ᐊᑑᑎᖃᕈᓐᓇᖁᓪᓗᒍ  
 ᐊᒻᒪ ᕼᐊᒪᓚᑯᑦ ᑲᑎᒪᔨᖏᓐᓂ ᐱᖁᔨᕗᖔᑯᒃ ᐊᖏᖅᑕᐅᔭᕆᐊᖃᖅᖢᓂ. 
 
5.1 ᓄᓇᖁᑎᐅᑉ ᑭᒡᓕᖏᑕ ᒪᓕᒐᕋᓛᖏᑦ 
 
 ᓄᓇᖁᑎᐅᑉ ᑭᒡᓕᖏᑕ ᒪᓕᒐᕋᓛᖏᑦ ᐊᑐᖅᑕᐅᓂᐊᖅᐳᑦ ᓇᓗᓇᐃᖅᓯᔪᑕᐅᔪᓐᓇᕐᓗᓂ ᐊᒻᒪ ᐊᑐᓕᖅᑎᑦᑎᕙᓪᓕᐊᓂᕐᒧᑦ  
 ᐊᑐᐊᒐᓂᒃ ᓄᓇᓕᖕᓄᑦ ᐸᕐᓇᐅᑎᒥᒃ. ᑕᒪᐃᓂ ᓴᓇᔭᐅᔪᒪᔪᑦ ᓄᓇᓕᖕᓂ ᐸᕐᓇᐅᑎᒥᑦ ᓇᓗᓇᐃᖅᓯᒪᔭᕆᐊᖃᖅᐳᑦ ᐊᒻᒪ  
 ᓄᓇᑎᐅᑉ ᑭᒡᓕᖏᑕ ᒪᓕᒐᕋᓛᖓᓂ. ᐊᓯᔩᔪᖃᕈᒪᒃᐸᑦ ᑖᓱᒥᖓ ᐸᕐᓇᐅᑎᒥᒃ ᑭᓯᐊᓂ ᐊᓯᔨᖅᑕᐅᓗᓂ ᓄᓇᓕᖕᓄᑦ  
 ᐸᕐᓇᐅᑎᐅᑉ ᒪᓕᒐᕋᓛᖓ ᓇᓗᓇᐃᖅᓯᒪᔪᖅ ᐊᕕᒃᑐᖅᓯᒪᔪᓂ 24−ᒥ 29−ᒧᑦ ᐸᕐᓇᖕᓂᕐᒧᑦ ᒪᓕᒐᖏᓐᓂ. 
 
5.2 ᓄᓇᖁᑎᖏᑦ ᓇᐃᓴᖅᑕᐅᓯᒪᓂᖏᑦ 
 
 ᐃᓱᒪᒋᓗᒍ ᓄᓇᖁᑎᑦ ᐊᑭᑐᔪᖅᑎᑐᑦ ᐱᖁᑎᒋᔭᐅᓂᖓᓂᒃ, ᓇᐃᓴᖅᑕᐅᓯᒪᓂᖏᑦ ᑲᒪᒋᔭᐅᖏᓇᕆᐊᖃᖅᐳᑦ ᕼᐊᒪᓚᐅᑉ  
 ᑎᑎᕋᕕᖓᓂ ᐱᓗᐊᑐᒥ ᓄᓇᓕᕆᔨᒧᑦ. ᓇᐃᓴᖅᓯᒪᔪᑦ ᓇᓗᓇᐃᖅᓯᒪᔭᕆᐊᖃᖅᐳᑦ ᐅᑯᓂᖓ ᒪᓕᒐᓕᕆᓂᕐᒧᑦ ᐊᑎᖓ  
 ᓇᓗᓇᐃᖅᑕᐅᓯᒪᓂᖓ, ᓄᓇᖁᑎᐅᑉ ᐃᓂᖓ ᐊᑐᖅᑕᐅᓂᒃᓴᖓ, ᑭᓱᓕᕆᕕᐅᓂᖓ, ᓇᖕᒥᓂᕆᔭᐅᓂᖓ ᐊᒻᒪ ᐊᓯᖏᑦ  
 ᐱᒻᒪᕆᐅᔪᑦ ᐊᑑᑎᔪᓐᓴᖅᑐᑦ ᓄᓇᓕᖕᓄᑦ ᐸᕐᓇᐅᑎᒥᒃ. ᓇᐃᓴᐃᓂᖅ ᐊᕌᒍᑕᒫᖅ ᐅᓪᓗᒥᒨᖓᓕᖅᑎᖃᑦᑕᕆᐊᖃᖅᐳᖅ ᐊᒻᒪ  
 ᑐᑭᓯᒋᐊᕈᑎᑦ ᐃᓚᓕᐅᑎᓯᒪᓗᑎᒃ ᑖᒃᓯᔭᕐᓂᕐᒧᑦ ᖃᐅᔨᓴᖅᑕᐅᓯᒪᔪᑦ ᐊᒻᒪ ᓄᓇᖁᑎᑦ ᖃᕆᓴᐅᔭᒃᑯᑦ ᑎᑎᖅᑕᐅᓯᒪᓂᖏᑦ. 
 
5.3 ᓯᓚ ᐅᖂᓯᕙᓪᓕᐊᓂᕐᒧᑦ ᐊᓯᔨᖅᐸᓪᓕᐊᓂᖓ ᒪᓕᒡᖢᒍ ᐸᕐᓇᐅᑎ 
 
 ᓯᓚ ᐅᖂᓯᕙᓪᓕᐊᓂᕐᒧᑦ ᐊᓯᔨᖅᐸᓪᓕᐊᓂᖓ ᒪᓕᒡᖢᒍ ᐸᕐᓇᐅᑎ ᐱᕕᖃᖅᑎᑦᑎᓂᐊᖅᐳᖅ ᓄᓇᓕᖕᓂ  
 ᐃᓕᖁᓯᓕᕆᓂᕐᒧᑦ ᖃᐅᔨᒪᔭᑐᖃᖏᑦ ᐊᒻᒪ ᑭᒡᓕᓯᓂᐊᕐᓂᕐᒧᑦ ᖃᐅᔨᓴᖅᑕᐅᖃᑦᑕᖅᓯᒪᔪᑦ ᓯᓚᐅᑉ ᐊᓯᔨᖅᐸᓪᓕᐊᓂᖓᓄᑦ  
 ᓄᓇᓕᖕᓂ ᐸᕐᓇᐅᑎᖏᑦ ᐱᐅᓯᒋᐊᕈᓐᓇᖁᓪᓗᒋᑦ ᐊᒻᒪ ᐊᓯᔨᖅᐸᓪᓕᐊᔪᓄᑦ ᐱᓕᕆᕙᓪᓕᐊᔪᓐᓇᖁᓪᓗᑕ.  
 ᑕᐅᑐᖑᐊᖅᑕᐅᔪᖅ, ᑎᑭᑕᐅᔪᒪᔪᖅ, ᑐᕋᒐᕆᔭᐅᔪᑦ, ᐊᓯᔨᖅᐸᓪᓕᐊᔪᓄᑦ ᐱᓕᕆᕙᓪᓕᐊᖑᓂᐊᖅᑐᑦ ᐸᕐᓇᐅᑎ  
 ᓴᕿᑕᐅᓂᐊᖅᐳᖅ ᐊᒻᒪ ᓄᓇᓕᖕᓄᑦ ᐸᕐᓇᐅᑎᒧᑦ ᐃᓚᓕᐅᑎᓗᓂ ᑐᕌᒐᖏᓐᓂ ᑎᑭᐅᑎᕙᓪᓕᐊᓯᓐᓈᕐᓗᑎᒃ. 
 
5.4 ᕼᐊᒪᓚᒃᑯᑦ ᐱᔨᑦᑎᕋᐅᑎᖏᑦ 
 
  ᓄᓇᓕᕆᓂᖅ ᒪᓕᒡᓂᐊᖅᐳᖅ ᐱᖁᑎᕐᔪᐊᓂᒃ ᐊᒻᒪ ᑲᒪᒋᔭᐅᕙᒃᑐᑦ ᐸᕐᓇᐅᑎᖏᓐᓂ ᕼᐊᒪᓚᒃᑯᑦ ᐱᔨᑦᑎᕋᐅᑎᖏᓐᓂ ᐊᒻᒪ  
 ᐅᒻᒪᖁᓯᓕᕆᔪᑎᖏᓐᓂ. ᕼᐊᒪᓚᒃᑯᑦ ᐊᔭᐅᖅᑐᐃᓂᐊᖅᐳᑦ ᓄᓇᓕᕆᓂᖅ ᐱᕙᓪᓕᐊᖁᓗᒍ ᓄᓇᖁᑎᓂᒃ  
 ᐊᑐᐃᓐᓇᖅᑕᖃᓗᓂ. ᑕᒪᐃᓂ ᐊᑭᓕᒃᓴᑦ ᓄᓇᓕᕆᓂᕐᒧᑦ, ᐊᖁᓯᐅᕐᓂᕐᒧᑦ, ᐊᒻᒪ/ᐅᕙᓗᓐᓂᑦ ᐱᕈᖅᐸᓪᓕᐊᔪᑕᐅᒃᐸᑕ ᐊᒻᒪ  
 ᓴᕿᑕᐅᕙᓪᓕᐊᔪᑦ ᕼᐊᒪᓚᑯᓐᓂ ᐊᑭᓕᖅᓱᖅᑕᐅᓂᐊᖅᐳᑦ ᓄᓇᓕᕆᓂᕐᒧᑦ ᑮᓇᐅᔭᑦ ᓴᓂᕐᕙᒃᑕᐅᓯᒪᔪᓂ. 

5.5  ᐱᖁᑎᕐᔪᐊᓄᑦ ᐸᕐᓇᐅᑎ 
 
  ᕼᐊᒪᓚᒃᑯᑦ ᐱᕙᒋᔭᖅᓯᒪᔭᕆᐊᖃᖅᐳᑦ ᐊᒻᒪ ᑲᒪᒌᓇᕐᓗᒍ ᐊᕌᒍᓄᑦ ᑕᓕᒪᓄᑦ ᐱᖁᑎᕐᔪᐊᓄᑦ ᐊᒻᒪ ᐊᐅᓚᔪᑎᓄᒃ 

ᐊᒻᒪ ᓴᓇᔭᐅᔪᑎᒃᓴᓄᑦ ᐊᑐᖅᑐᑦᓴᓂᒃ ᐱᔪᑎᒋᓗᒍ ᐸᕐᓇᒃᓯᒪᑎᐊᕆᐊᖃᓂᖓ ᐊᒻᒪ ᐱᓕᕆᐊᒃᓴᓂᒃ 
ᑲᔪᑎᑦᑎᔪᓐᓇᖁᓪᓗᒋᑦ ᑐᕋᒐᕆᔭᐅᔪᑦ ᓄᓇᓕᖕᓄᑦ ᐸᕐᓇᐅᑎᒥᑦᑐᑦ. 

 
  ᑕᒪᐃᓂ ᐊᑭᓕᒃᓴᑦ ᐃᒡᓗᕐᔪᐊᓄᑦ ᐊᒻᒪ ᐅᓪᓗᒥᒨᖓᓕᖅᑎᑦᑎᓂᖅ ᐱᓕᕆᕕᓂᒃ ᓇᓗᓇᐃᖅᓯᒪᖃᑕᕆᐊᖃᖅᐳᑦ 

ᒐᕙᒪᒃᑯᑦ ᐊᕌᒍᓄᑦ ᑕᓪᓕᒪᓄᑦ ᐱᖁᑎᕐᔪᐊᓄᑦ ᐸᕐᓇᐅᑎᖏᓐᓂ. 
 

5.6  ᐃᓄᑐᐃᓇᐃᑦ ᐃᓚᐅᑎᑕᐅᖃᑦᑕᕆᐊᖃᕐᓂᖏᑦ  
 
  ᐃᓄᑐᐃᓇᐃᑦ ᐃᓚᐅᑎᑕᐅᖃᑦᑕᕆᐊᖃᓂᖏᑦ ᐱᕐᔪᐊᖑᕗᖅ ᓄᓇᓕᖕᓄᑦ ᐸᕐᓇᐅᑎᒥᒃ. ᓄᓇᓕᖕᓂᒥᐅᑕᑦ 

ᐊᒃᑐᖅᑕᐅᓂᐊᖅᑐᑦ ᓄᓇᓕᖕᓄᑦ ᐸᕐᓇᐅᑎᒥᒃ, ᓄᓇᖁᑎᐅᑉ ᑭᒡᓕᖓᑕ ᒪᓕᒐᕋᓛᖓᓂ ᐅᕙᓗᓐᓂᑦ 
ᓴᓇᔭᐅᔪᑎᑖᕈᑕᐅᓯᒪᔪᑦ ᐃᓱᒫᓗᑎᑦ ᓄᓇᖁᑎᐅᑉ ᑭᒡᓕᖓᑕ ᒪᓕᒐᕋᓛᖓᓂ ᑕᓴᕆᐊᕕᐅᔭᕆᐊᖃᖅᐳᑦ ᑕᐅᑐᒃᑕᒥᖕᓂ, 
ᐅᖃᐅᓯᒃᓴᖏᓐᓂ ᐊᒻᒪ ᐃᓱᒫᓗᑎᖏᓐᓂ. 

 
  ᐃᓕᓴᕆᔭᐅᓯᒪᓂᖓ ᕼᐊᒪᓚᒃᑯᑦ ᐱᔪᓐᓇᕐᓂᖓ ᑭᒡᓕᖃᓂᖓᓄᑦ ᐊᒻᒪᓗ ᐃᓱᒫᓗᑎᒋᔭᐅᔪᑦ ᐅᓄᖅᓯᕙᓪᓕᐊᓗᑎᒃ 

ᑐᓴᕋᓱᖕᓂᖅ ᐃᓄᑐᐃᓐᓇᕐᓂᒃ ᐊᒃᓱᕉᑕᐅᔭᕆᐊᖃᖅᐳᖅ ᑐᑭᓯᒋᐊᕈᑎᑦ ᐃᓄᒋᐊᓄᑦ ᑐᓴᖅᑕᐅᔪᓐᓇᖁᓪᓗᒋᑦ ᐊᒻᒪ 
ᐱᕕᖃᖅᑎᑦᑎᔪᓐᓇᖁᓪᓗᒋᑦ ᐅᖃᐅᓯᒃᓴᓖᑦ ᓄᓇᓕᖕᓄᑦ ᐊᑑᑎᒋᔪᓐᓇᖅᑐᓂᒃ ᐊᒻᒪ ᐃᓄᑐᐃᓇᕐᓄᑦ 
ᐊᑐᐃᓐᓇᐅᔪᓐᓇᕐᓗᓂ. 

 
5.7  ᖃᐅᔨᓴᕐᓂᖅ ᐊᒻᒪ ᕿᒥᕈᓇᕐᓂ 

 
  ᕼᐊᒪᓚᒃᑯᑦ ᖃᐅᔨᓴᐃᓇᐅᔭᕆᐊᖃᖅᐳᑦ ᐸᕐᓇᐅᑎᒥᒃ ᐊᑑᑎᖃᕋᓗᐊᕐᒪᖔᑦ ᐊᑐᓕᕈᑎᖏᑦ 

ᒪᓕᒃᑕᐅᑎᐊᕋᓗᐊᕐᒪᖔᑕᐊᒻᒪ ᑮᓇᐅᔭᓕᐅᕈᑎᑦ ᐱᕙᓪᓕᐊᓂᕐᒧᑦ ᕼᐊᒪᓚᑯᓂ. 
 
  ᕼᐊᒪᓚᐅᑉ ᑎᑎᕋᕐᕕᖓ ᐱᕙᒋᔭᖅᓯᖃᑦᑕᕐᓂᐊᖅᐳᖅ ᐊᕌᒍᑕᒫᖅᓯᐅᑎᒥᒃ ᐅᓂᒃᑳᒥᒃ ᕼᐊᒪᓚᒃᑯᑦ ᑲᑎᒪᔨᖏᓐᓄᑦ 

ᐸᕐᓇᐅᑎᓂᒃ ᐊᒻᒪ ᐱᕙᓪᓕᐊᔪᓂᒃ ᐅᖃᐅᓯᖃᓯᒪᔪᓂᒃ ᓄᓇᓕᖕᓄᑦ ᐸᕐᓇᐅᑎᐅᑉ ᐃᓗᐊᓃᑐᓂᒃ ᑐᑭᓯᒋᐊᕈᑎᑦ 
ᐅᑯᐊᖑᓗᑎᒃ: 

   · ᓄᓇᓕᐅᑉ ᐃᓄᒋᐊᓂᖓ ᐊᓯᔨᖅᓯᒪᓂᖓ ᐊᒻᒪ ᑮᓇᐅᔭᓕᐅᕈᑎᐅᔪᑦ  
   · ᐃᒡᓗᒧᑦ ᐊᑭᓕᖅᓲᑕᐅᔪᑦ ᐱᒋᐊᕈᑎᖏᑦᓂ ᐃᓱᐊᓄᑦ 
   · ᓄᓇᖁᑎᑦ ᐊᑐᖅᑐᐊᖅᑕᐅᔪᑦ 
   · ᓄᓇᖁᑎᑦ ᓇᐃᓴᖅᓯᒪᓂᖏᑦ ᐊᑐᐃᓇᐅᔪᑦ ᑭᓱᑐᐃᓇᒧᑦ 
   · ᐱᕕᖃᕕᐅᔪᑦ ᐃᒡᓗᐃᑦ ᐊᑯᓐᓂᖏᓐᓂᑦᑐᑦ ᐊᑐᕈᓐᓴᖅᑐᑦ ᐊᒻᒪ ᓴᓇᔭᐅᑲᓐᓂᕈᓐᓇᖅᑐᓂᒃ  
   · ᐸᕐᓇᐅᑎᓂᒃ ᐊᒻᒪ ᓄᓇᖁᑎᐅᑉ ᑭᒡᓕᖏᓂ ᐊᓯᔨᖅᑕᐅᓯᒪᔪᑦ ᐅᕙᓗᓐᓂᑦ ᐊᓯᔨᖅᑕᐅᔪᒪᔪᑦ 
   · ᐸᕐᓇᖕᓂᕐᒧᑦ ᐊᒻᒪ ᓴᓇᔭᐅᕙᓪᓕᐊᓂᕐᒧᑦ ᐅᖃᐅᓯᒃᓴᐃᑦ ᐊᑑᑎᖃᑐᐊᖅᐸᑕ. 
 
 
 

 




